
ASOSIY MAQSADIMIZ — MAMLAKATIMIZ SANOATIDA ILG‘OR TEXNOLOGIYALARNI 
QO‘LLAB, HUDUDLARDA IQTISODIY SAMARADORLIKKA ERISHISH

Mazkur maqola “Milliy tiklanish” demokratik 
partiyasi saylovoldi tashviqoti uchun 

ajratilgan bepul nashr maydoni doirasida 
eʼlon qilinmoqda. 3-betga qarang.

Mening tanloviM — obod vataniM!
27-OKTABr — OlIY MAjlIS 

QONuNchIlIK pAlATASI 
vA MAhAllIY 

KENGAShlAr dEpuTATlArI 
SAYlOvI KuNI

Davomi 2-betda

Milyon yulduz bordir, shams boʻlakdir,
Chor tarafda odam — shaxs boʻlakdir,
“Vatanim!” deb urgan yurak yurakdir — 
Elim degan elparvar jasorati bu,
Millatparvar mardning zoʻr ibrati bu!

Bir nomki, nasibdir chinakam eʼzoz,
Haq soʻzi dunyoga qilmoqda parvoz,
Qoʻllab-quvvatlagay millionlab ovoz — 
Farzandiga xalqning muhabbati bu,
Tangrimning nazari, marhamati bu!

Tinchlik tilanmagan jonzot bormikan,
Tinchlik yayratmagan hech zot bormikan,
Tinchliksiz olamda hayot bormikan,
Osuda oqshomlar tarovati bu,
Yurtboshining odil siyosati bu!

Oʻzingga tilasang, oʻzga ham bordir,
Oʻzgani oʻylasang, oʻzga ham yordir,

Hammaning egasi Parvardigordir,
Qadrin oʻylaganning saodati bu,
Yurtboshining yurtga sadoqati bu!

Bu soʻzlarni yozdim millatim deya,
Bobomeros koʻhna hikmatim deya,
Qabul boʻlsin ezgu niyatim deya...
Shoir xush tilagin ijobati bu,
Umr halovatin farogʻati bu! 

Har dilda quyoshdek yuz ochsin har on,
Yangi Oʻzbekiston — dovrugʻi doston...
Hur xalqim qudrati boʻlsin namoyon,
Oʻzbek oʻzligining dalolati bu,
Uchinchi Uygʻonish kafolati bu!
Oqil Yurtboshining sharofati bu!

Mahmud TOIR,
Oʻzbekiston xalq shoiri

Prezident Shavkat Mirziyoyev 15-oktabr kuni Toshkent viloyatining 
Olmaliq shahriga tashrif buyurdi.

hurmatli anjuman qatnashchilari!
Qadrli doʻstlar!
Avvalo, sizlarni azim Toshkent va qadimiy Xiva 

shaharlarida oʻtkazilayotgan “Islom — ezgulik va 
tinchlik dini” mavzusidagi xalqaro konferensiyaning 
ochilishi bilan samimiy tabriklayman.

Biz dunyoning uzoq va yaqin davlatlaridan tashrif 
buyurgan siz, aziz mehmonlarni — nufuzli xalqaro 
islom tashkilotlari rahbarlari, taniqli olim va ulamolar, 
jamoat arboblari va tadqiqotchilarni tinchlik va 
totuvlik, doʻstlik va hamjihatlik elchilari, deb bilamiz.

Sizlarning muqaddas islom dinining insonparvarlik 
mohiyatini ochib berish, jahon ilm-fani va 
sivilizatsiyasi rivojiga ulkan hissa qoʻshgan buyuk 
allomalarimiz merosini oʻrganish va keng targʻib 
etish borasida olib borayotgan ibratli faoliyatingizni 
barchamiz yaxshi bilamiz va yuksak qadrlaymiz.

Ana shunday ezgu ishlaringiz uchun sizlarga oʻz 
nomimdan, xalqimiz nomidan chuqur minnatdorlik 
bildiraman.

Bagʻrikeng va mehmondoʻst Oʻzbekiston diyoriga 
xush kelibsiz!

Aziz doʻstlar!
Xabaringiz bor, bugungi anjumanimiz Birlashgan 

Millatlar Tashkiloti Bosh Assambleyasining 2023-
yil 19-sentabr kuni Nyu-York shahrida boʻlib oʻtgan 
78-sessiyasida Oʻzbekiston tomonidan ilgari surilgan 
tashabbus asosida oʻtkazilmoqda.

ushbu ezgu tashabbus xalqaro hamjamiyat va sizlar 
kabi maʼrifatparvar va oqil insonlar tarafidan qoʻllab-
quvvatlangani bizga mamnuniyat bagʻishlaydi.

Konferensiyamizning “Islom — ezgulik va 
tinchlik dini” deb nomlanishi ham albatta bejiz emas. 
hammamiz yaxshi bilamizki, islom dini odamzod 
uchun tinchlik va omonlik dini sifatida yuborilgan 

“ISLOM – EZGULIK VA TINCHLIK DINI” XALQARO 
ILMIY-AMALIY KONFERENSIYASI ISHTIROKCHILARIGA

buyuk taʼlimotdir. Muqaddas Qurʼoni karimning 
“Baqara” surasi, 208-oyatida: “Ey, iymon keltirganlar, 
yoppasiga tinchlik ishiga kirishingiz!” — deya daʼvat 
qilingani ham fikrimizni tasdiqlaydi.

Ulugʻ vatandoshimiz Imom Termiziy hazratlari 
rivoyat qilgan: “Allohdan afv va tinchlik-omonlikni 
soʻranglar. Chunki biror kishiga iymondan keyin 
tinchlik-omonlikdan afzalroq neʼmat berilgani yoʻq”, 
degan hadisi sharifda ham tinchlik va barqarorlikning 
insoniyat hayotida qanday beqiyos ahamiyatga ega 
ekani alohida taʼkidlangan.

Bugungi kunda Yangi Oʻzbekistonda islom 
dinining ezgu qadriyatlari, nomlari dunyoga mashhur 
mutafakkir olimu ulamolarimiz merosini asrab-
avaylash, ularni ilmiy oʻrganib, xalqimiz va jahon 
ahliga yetkazishga qaratilgan keng koʻlamli islohotlar 
amalga oshirilmoqda.

Soʻnggi yetti yilda mamlakatimizda Imom Buxoriy, 
Imom Termiziy, Imom Moturidiy xalqaro ilmiy-
tadqiqot markazlari tashkil etilgani, ilmiy-maʼrifiy 
jihatdan gʻoyat noyob boʻlgan Islom sivilizatsiyasi 
markazi faoliyati yoʻlga qoʻyilgani buning yorqin 
dalilidir.

Ayni vaqtda Imom Buxoriyning “Sahihi Buxoriy”, 
“Tarix”, “Xalqu afʼol al-ibod”, Imom Termiziyning 
“Sunani Termiziy”, Imom Moturidiyning “Taʼvilot al-
Qurʼon”, “Tavhid”, Abu Muin Nasafiyning “Tabsiratul 
adilla”, Burhoniddin Margʻinoniyning “Hidoya” kabi 
islom dunyosida nodir sanalgan asarlari oʻzbek tiliga 
tarjima qilinib, zamonaviy sharhlari tayyorlangani 
va bu kabi xayrli ishlar izchil davom etayotganini 
taʼkidlab oʻtmoqchiman.

Soʻnggi yillarda jahonda kuzatilayotgan 
globallashuv jarayonlarining ijobiy jihatlari bilan 
birga, ayrim noxush holatlar, jumladan, islomofobiya 

koʻrinishlari musulmon jamiyatlarining tafakkur va 
turmush tarzi, madaniyati, urf-odat va qadriyatlariga 
ham taʼsir koʻrsatayotganiga hammamiz guvohmiz.

Shu maʼnoda, mazkur konferensiyada yer yuzida 
tinchlik-osoyishtalikni mustahkamlash, moʻmin- 
musulmonlar uchun manfaatli boʻlgan azaliy 
qadriyatlarni asrab-avaylash, globallashuv sharoitida 
islom dinini zamon bilan uygʻun va hamohang holda 
rivojlantirish, maʼnaviy poklik va odob-axloqqa 
qarshi gʻoyaviy tahdidlarning oldini olish, islomda 
ijtimoiy himoya masalalari kabi muhim mavzularning 
muhokama etilishi katta ahamiyat kasb etishi 
shubhasiz.

Ishonamanki, anjuman jarayonida boʻlib oʻtadigan 
qizgʻin muhokamalar, bildiriladigan gʻoya va 
tashabbuslar muqaddas islom dinimizning asl maʼno-
mazmunini, ezgulik va tinchlikka xizmat qiladigan 
olijanob gʻoyalarini ochib berish va ommalashtirishda 
muhim qadam boʻladi.

Xalqaro konferensiya doirasida mamlakatimizda 
moʻmin-musulmonlar uchun yaratilgan sharoitlar, 
vijdon erkinligini taʼminlash, ulugʻ ajdodlarimizning 
tabarruk xotiralarini eʼzozlash, ularning ilmiy-maʼrifiy 
merosi va nodir qoʻlyozmalarni tadqiq va targʻib etish 
yoʻlida amalga oshirilayotgan ishlar bilan yaqindan 
tanishib, bu boradagi oʻzaro hamkorligimizni yanada 
rivoj lantirish boʻyicha yangi taklif va tavsiyalarni 
bayon etasizlar, degan umiddaman.

Sizlarni bugungi nufuzli anjumanning ochilishi bilan 
yana bir bor qutlar ekanman, Yaratgan  robbimizdan 
barchangizga sihat-salomatlik, ilmiy va ijodiy 
faoliyatingizga baraka tilab qolaman. 

Shavkat MIRZIYOYEV,
Oʻzbekiston Respublikasi Prezidenti

Bu shaharning asosi va drayveri —  Olmaliq 
kon-metallurgiya kombinati. Iqtisodiyot, 
ish oʻrinlari, uy-joylar, madaniyat va taʼlim 
maskanlari ushbu majmua negizida shakllangan.

Bugun izchil oʻsish, zamon bilan ildamlash 
kerak. Davlatimiz rahbari har bir sohani ilmga 
asoslanib rivojlantirish talabini qoʻyadi.

Olmaliqda ham kadrlar tayyorlash shu 
yoʻsinda yoʻlga qoʻyilgan. Xususan, shaharda 
Toshkent davlat texnika universitetining hamda 
Moskva poʻlat va qotishmalar institutining 
filiallari ochilgan. Yaqinda bularga qoʻshimcha 
Olmaliq kon-metallurgiya kombinatining 
Muhandislik maktabi tashkil etildi.

prezident avvalo mazkur maktab faoliyati 
bilan tanishdi.

Bu yerda Germaniya tajribasi asosida 

yiliga 480 nafar muhandis tayyorlanadi hamda 
ming nafar xodimning malakasi oshiriladi. 
Dars jarayonlari yoʻnalish va mavzulardan 
kelib chiqib, xorijlik professor-oʻqituvchilar 
ishtirokida olib boriladi.

Oʻquv dasturi Germaniyaning Frayberg 
konchilik akademiyasi, “Gp Günter papenburg 
AG” va “Aurubis AG” kompaniyalarining 
ilgʻor taʼlim metodologiyalari asosida 
ishlab chiqilgan. Maktab shunga muvofiq, 
mexanika, metallurgiya, ishlab chiqarishni 
avtomatlashtirish, foydali qazilmalarni boyitish, 
energetika yoʻnalishlari boʻyicha zamonaviy 
oʻquv-amaliyot uskunalari bilan jihozlangan. 

Davlatimiz rahbari mazkur xonalarda boʻlib, 
ish oʻrganayotgan yoshlar bilan suhbatlashdi.

— Zamon oʻzgaryapti, har bir sohaga 

innovatsiyalar kirib kelyapti. Shunga munosib 
malakali kadr boʻlish uchun doim oʻz 
ustingizda ishlashingiz kerak. Kombinat taqdiri 
— raqamlashtirishda. Har bir boʻlimni, ishlab 
chiqarishning har bir bosqichini raqamlashtirish 
zarur, — dedi Shavkat Mirziyoyev.

Olmaliq kon-metallurgiya kombinatida 
3-mis boyitish fabrikasi qurilmoqda. Kelgusida 
unda ishlaydigan mutaxassislar hozirdan 
tayyorlanmoqda.

Qisqa vaqtda bu yerda 100 dan ortiq yoshlar 
oʻqib, tarmoq korxonalariga ishga joylashgan.

prezidentimiz maktabning samaradorligini 
yanada oshirish zarurligini taʼkidladi. Buning 
uchun oʻquvlar muntazam tashkil etilishi, eng 
muhimi, amaliyot bilan chambarchas bogʻliq 
boʻlishi kerak.

Shu yil 20-iyun kuni muhandislik sohalarida 
kadrlar tayyorlash va oliy taʼlim muassasalari 
faoliyatini yanada takomillashtirish masalalari 
yuzasidan videoselektor yigʻilishi boʻlib 
oʻtgan edi. Unda birinchi bosqichda 10 ta oliy 
muhandislik maktabi tashkil etilishi belgilangandi. 
Bugungi kunda shunday maktablar tashkil 
etilmoqda. “Tarmoq — korxona — oliygoh” 
zanjirini mus tahkamlash maqsadida har birining 
 sanoat hamkori belgilanadi.

Muhandislik maktablari oliy taʼlim 
muassasalari tarkibida yetakchi yoʻnalishlar 
boʻyicha tashkil etiladi. Ularda matematika, 
fizika, kimyo, muhandislik grafikasi, informatika 
va xorijiy tillar boʻyicha chuqur bilim beriladi. 
Bakalavriat va magistratura 4+1 shaklida yoʻlga 
qoʻyiladi. Talabalar ikkinchi kursdan ixtisosliklar 

boʻyicha saralab olinib, sanoat hamkorlari uchun 
maqsadli kadrlar tayyorlanadi.

Mazkur maktablarning professor-
oʻqituvchilari “El-yurt umidi” jamgʻarmasi, 
tegishli hamkor va universitet mablagʻlari 
hisobidan yetakchi xorijiy muassasalarga 
malaka oshirishga yuboriladi.  Sanoat 
hamkorlari soha taraqqiyotidan kelib chiqib, 
zamonaviy laboratoriyalar tashkil etadi.

Shundan soʻng Prezident Shavkat 
 Mirziyoyev Olmaliqdagi “Yoshlik-1” koni 
hamda uning negizida qurilayotgan 3-mis 
boyitish fabrikasini koʻzdan kechirdi.

Olmaliq kon-metallurgiya kombinati rangli, 
nodir va qimmatbaho metallar qazib chiqarishda 
yetakchi. Mamlakatimiz yalpi sanoat 
mahsulotining 5 foizi, sanoat  mahsulotlari 

eksportining 6 foizi uning hissasiga toʻgʻri 
keladi. Kombinat tizimida 35 mingga yaqin 
kishi ishlaydi.

Oʻtgan yili 148 ming tonna mis, 17 
tonnadan ziyod oltin, 162 tonna kumush ishlab 
chiqarilgan. 1 milliard 100 million dollar 
investitsiya oʻzlashtirilib, 662 million dollarlik 
mahsulot eksport qilingan. 

Keyingi yillarda geologik qidiruvlar va 
investitsiyalar miqdori oshgani natijasida ishlab 
chiqarishning yangi imkoniyatlari topilmoqda. 
Shulardan biri — “Yoshlik-1” koni. Bu yerda 
Oʻzbekiston Respub likasi  Prezidentining 2017-
yil 1-martdagi qaroriga muvofiq istiqbolli 
investitsiyaviy loyiha amalga oshirilmoqda.

YURTGA SADOQAT

Toshkent viloyatida yer va suv moʻl. Lekin 1 gektardan oʻrtacha daromad 

boshqa viloyatlarga nisbatan kam. Soʻnggi uch yilda viloyatdagi 
21 ming gektar yer dehqonchilik uchun 57 ming aholiga berilgan.

Boshlanishi 1-betda

Xalqaro konferensiya

BMT Bosh Assambleyasining 2023-yil 19-sentabrda boʻlib 
oʻtgan 78-sessiyasida Prezidentimiz “Diyorimiz jahon ilm-
fani rivojiga beqiyos hissa qoʻshgan, islomni ilm-maʼrifat va 
tinchlik dini sifatida namoyon etgan Al-Xorazmiy, Beruniy, 
Ibn Sino, Imom Buxoriy,  Mirzo Ulugʻbek, Alisher Navoiy 
singari ulugʻ alloma va mutafakkirlar vatani ekani bilan haqli 
ravishda faxrlanamiz. Shunday buyuk olimlarning boy merosini 
oʻrganish, islomning asl insonparvarlik mohiyatini chuqur ochib 
berish maqsadida 2024-yil Oʻzbekistonda “Islom — tinchlik 
va ezgulik dini” mavzusida xalqaro konferensiya oʻtkazish 
tashabbusini ilgari suramiz”, degan edi.

davlatimiz rahbarining tashabbusi xalqaro hamjamiyat 
tomonidan qizgʻin qoʻllab-quvvatlandi. Bu ezgu taklif 
natijasi oʻlaroq, 2024-yil 15-16-oktabr kunlari Toshkent 
va Xiva shaharlarida “Islom — tinch lik va ezgulik dini” 
mavzusida nufuzli xalqaro konferensiya oʻtkazilmoqda.

Tadbir avvalida davlatimiz rahbarining xal qaro 
konferensiya ishtirokchilariga tabrigini Oʻzbekis ton Respub-
likasi Prezidentining maslahatchisi  Xayriddin Sultonov oʻqib 
eshittirdi.

“Konferensiyamizning “Islom — ezgulik va tinchlik dini” 
deb nomlanishi ham albatta bejiz emas. Hammamiz yaxshi 
bilamizki, islom dini odamzod uchun tinchlik va omonlik 
dini sifatida yuborilgan buyuk taʼlimotdir. Muqaddas Qurʼoni 
karimning “Baqara” surasi,  208-oyatida: “Ey, iymon keltirganlar, 
yoppasiga tinchlik ishiga kirishingiz!” deya daʼvat qilingani ham 
fikrimizni tasdiqlaydi...

...Soʻnggi yillarda jahonda kuzatilayotgan globallashuv 
jarayonlarining ijobiy jihatlari bilan birga, ayrim noxush holatlar, 
jumladan, islomofobiya koʻrinishlari musulmon jamiyatlarining 
tafakkur va turmush tarzi, madaniyati, urf-odat va qadriyatlariga 
ham taʼsir koʻrsatayotganiga hammamiz guvohmiz”,  deyiladi 
tabrikda.

Anjumanda Saudiya Arabistoni, Misr, Turkiya, Iordaniya, 
Oʻmon, Rossiya, AQSH, Fransiya, Ozarbayjon, Qozogʻiston, 
Qirgʻiziston, Turkmaniston, Hindiston va Pokiston kabi 22 
mamlakatdan 70 dan ortiq xalqaro tashkilot rahbarlari, din 
arboblari, muftiylar va taniqli ulamolar ishtirok etmoqda.

Konferensiyadan koʻzlangan asosiy maqsad shiddatli 
globallashuv sharoitida islom dini qadriyatlari, tinch-
likparvarlik mohiyatini keng targʻib qilish, yoshlarni diniy 
bagʻrikenglik va umuminsoniy qad riyatlarga hurmat ruhida 
tarbiyalash, islom diniga yot radikal qarashlarga qarshi 
murosasizlik tuygʻusini shakllantirish va bunda Oʻzbekiston 
tajribasini, diniylik va dunyo viylik muvozanatini saqlash 
yoʻlidagi saʼy-harakatlarni xalqaro jamoatchilikka 
yetkazishdan iborat.

Mamlakatimizda diniy-maʼrifiy so hada ulkan islohotlar 
amalga oshirilmoqda. Jumladan, Islom sivilizatsiyasi 
markazi, Imom Buxoriy, Imom Termiziy, Imom Moturidiy 
xalqaro ilmiy-tadqiqot markazlari, hadis ilmi maktabi, Mir 
Arab oliy madrasasi, Imom Termiziy nomidagi islom instituti 
tashkil etildi.

Bu muassasalarning barchasi nafaqat diniy, balki 
dunyoviy ilmlarda ulkan yutuqlarni qoʻlga kiritgan buyuk 
allomalarimiz merosini asrab-avaylash, bugunning voqeligi 
nuqtayi nazaridan chuqur tadqiq etish, targʻib qilish, 
nafaqat musulmon olami, balki butun jahon jamoatchiligiga 
tanitishga xizmat qiladi.

Ayni paytda Oʻzbekistonning “Jaholatga qarshi — 
maʼrifat” shioriga muvofiq ravishda islom dinining 
tinchlikparvarlik, bagʻrikenglik va maʼrifatparvarlik 

gʻoyalarini tarqatishga, shu tariqa mamlakat, mintaqa 
va dunyo miqyosida radikalizm va ekstremizmga qarshi 
kurashni kuchaytirish, bu illatlarni tag-tomiri bilan yoʻq 
qilishga hissa qoʻshadi.

— Oʻzbekiston Respublikasi Prezidenti Shavkat  Mirziyoyev 
davlat qurilishida shunday ulugʻvor merosga, boy maʼnaviy 
manbaga va chuqur mazmunli asosga tayanadiki, bu yutuqlar 
oʻz nomini tarixga zarhal harflar bilan yozdirib, Oʻzbekiston 
davlatining asrlar davomida choʻqqida boʻlishiga mustahkam 
kafolat beradi, —  deydi Kavkaz musulmonlari idorasi raisi 
shayxulislom  Ollohshukur Poshshozoda. — Oʻzbekiston Abu 
Ali ibn Sino, Abu Nasr Forobiy, Abu Rayhon Beruniy, Mirzo 
Ulugʻbek kabi dongdor olimlari, Imom Buxoriy, Imom Termiziy, 
Imom Moturidiy kabi ulugʻ din peshvolari, Amir Temur va 
Zahiriddin Muhammad Bobur kabi buyuk sarkardalari, Alisher 
Navoiydek taniqli mutafakkirlari bilan bashariyat tarixiga 
beqiyos hissa qoʻshib, islomning ulugʻ madaniy-maʼnaviy 
merosini bo yitgan, shuningdek, Yevropa uygʻonish davriga 
turtki bergan. Boy tarixiy va maʼnaviy merosga asoslanib, 
Oʻzbekiston bilan madaniy-maʼnaviy aloqalarni saqlash va 
rivojlantirish Ozarbayjon uchun ham har doim katta ahamiyatga 
ega boʻlib kelgan. Bugun Prezidentimiz Ilhom Aliyev va 
muhtaram Shavkat Mirziyoyev oʻrtasidagi birodarlik rishtalari 
xalqlarimiz va davlatlarimiz hamkorligini yanada yuksaltirishga, 
jumladan, maʼnaviy sohalardagi aloqalarning rivojlanishiga 
asos boʻlmoqda. Bir xil etnik ildizlarga, oʻxshash tarix va 
mentalitetga ega qardosh xalqlarimiz oʻrtasidagi hamkorlikning 
yangi sifat bosqichiga koʻtarilishi — Shavkat Mirziyoyev 
Janoblarining taʼbiri bilan aytganda, tarixiy hodisa boʻlgan 
Ozarbayjon va Oʻzbekiston oʻrtasidagi Ittifoqchilik qarorini biz 
uchun beqiyos faxr va iftixor manbai deb hisob laymiz. Qorabogʻ 
zaminida qad rostlagan Mirzo Ulugʻbek nomidagi maktab 
oʻzbek xalqining qardoshlik sovgʻasi sifatida Ozarbayjon 
xalqi uchun nihoyatda azizdir. Ozarbayjon Prezidenti Ilhom 
Aliyev janobi Oliylarining 2017-yilni “Islom hamjihatligi 
yili” deb eʼlon qilish qarorini Prezident Shavkat  Mirziyoyev 
islom olami uchun zarur deb baholagan va Toshkentda 
“Oʻzbekiston va Ozarbayjon misolida Islom hamjihatligi” 
xalqaro konferensiyasini oʻtkazishimizga xayrixohlik bildirgan 
edi. Prezident Shavkat Mirziyoyevning Uchinchi Renessans 
poydevorini yaratish maqsadida Islom sivilizatsiyasi markazini 
barpo etishi din, ilm va zamonaviylikning uygʻunlashgan birligi 
ramzi va rivojini ifodalaydi. Bugungi nufuzli tadbirni oʻtkazish 
qarorini Shavkat Mirziyoyev janobi Oliylari BMT Bosh 
Assambleya sining yuksak minbarida turib bayon qilgan edi. 
Shukrki, global gʻoya va tashabbus samarasini bermoqda hamda 
islom dinining gumanistik mohiyatini yuksak darajada taqdim 
etish nuqtayi nazaridan muhim forum Oʻzbekis ton mezbonligida 
amalga oshmoqda. Bugungi nufuzli forumda Islom olamining 
mashhur, obroʻli diniy va jamoat arboblari ishtirok etmoqda. 
Ishonchim komilki, Toshkent forumi Islom olami manfaatlarini 
himoya qilish va yuqori darajada taqdim etish yoʻlida oʻziga 
xos hissa qoʻshadi. Qardosh Oʻzbekiston murakkab davrlarda 
ham islom nuri oʻchmagan mayoq vazifasini bajargan. Yana 
bir bor Prezident Shavkat Mirziyoyevning Oʻzbekiston xalqi va 
davlati rivoji hamda Islom olamining yuksalishi yoʻlidagi ezgu 
faoliyatiga Allohdan baraka tilayman.

Konferensiya 16-oktabr kuni Xiva shahrida davom etadi.

Jonibek ALIJONOV,
“Yangi Oʻzbekiston” muxbiri

GLOBAL G‘OYA VA TASHABBUS 
MaMlakaTiMiz nufuzli anjuManga 

MezbOnlik qilMOqda Mamlakatimizda joriy yil 27-oktabrda boʻlib oʻtadigan 
parlament va mahalliy kengashlar sayloviga tayyorgarlik 
muhim pallaga kirdi. Ayni kunlarda partiya va nomzodlarning 
saylovoldi tashviqoti qizgʻin davom etmoqda. Aholi 
nomzodlarning Saylovoldi dasturi bilan yaqindan 
tanishib, ularda ilgari surilgan tashabbuslar yuzasidan fikr 
almashmoqda.

Saylovlar — har birimiz uchun muhim siyosiy jarayon. 
Konstitutsiyamizning 128-moddasiga muvofiq, fuqarolar 
davlat hokimiyati vakillik organlariga saylash va saylanish 
huquqiga ega. Fuqarolar vakillik organlari saylovida ishtirok 
etishi orqali jamiyat va davlat hayotida qaror qabul qiladigan 
noiblarini saylaydi. Boshqacha qilib aytganda, odamlarning 
mamlakat siyosiy hayotida ishtirok etishiga imkon berish bilan 
birga har bir fuqaroning ovozi muhim boʻlgan demokratik 
boshqaruvni taʼminlaydi.

Fuqarolarning saylov huquqlarini emin-erkin amalga 
oshirishi uchun yaratilgan huquqiy imkoniyatlardan biri 
muddatidan oldin ovoz berishdir.

Albatta, saylovga oid xalqaro standartlar va milliy 
qonunchilikda saylovchilarning oʻzi uchun qulay boʻlgan vaqtda 
saylovlarda qatnashishga imkon beruvchi va ularning saylov 
huquqlari amalga oshirilishini hamda demokratik jarayonlar 
mustahkamlanishini taʼminlashga qaratilgan muddatidan 
oldin ovoz berish kabi mexanizmlarni joriy etish orqali barcha 
fuqarolar uchun ovoz berish imkoniyatini kafolatlaydi.

Markaziy saylov komissiyasining joriy yil 8-oktabr 
kuni boʻlib oʻtgan navbatdagi majlisida saylovchilarning 
muddatidan oldin ovoz berishini tashkil qilish masalasi koʻrib 
chiqilib, saylov kuni yashash joyida boʻlmaydigan saylovchilar 
uchun 2024-yil 16-23-oktabr kunlari mazkur jarayonni tashkil 
etish toʻgʻrisida Markaziy saylov komissiyasining qarori 
qabul qilingan edi.

Qarorga koʻra, fuqarolar muddatidan oldin ovoz berish 
kunlari saylov uchastkalarida ish kunlari soat 9:00 dan 18:00 
ga qadar, dam olish kunlari esa soat 11:00 dan 17:00 ga qadar 
ovoz berishi mumkin.

Umumiy tushunchalar
Muddatidan oldin ovoz berishning huquqiy asoslari 

Konstitutsiyamizning 128-moddasi (caylov tizimi), Saylov 
kodeksining 57-moddasi (muddatidan oldin ovoz berish), 
Markaziy saylov komissiyasining “Oʻzbekiston Respublikasi 
Oliy Majlisi Qonunchilik palatasi deputatlari, xalq deputatlari 
viloyat, tuman va shahar kengashlari deputatlari saylovida 
ovoz berishni tashkil etish va oʻtkazish tartibi toʻgʻrisida”gi 
va “Uchastka saylov komissiyalari toʻgʻrisida”gi nizomlarda 
mustahkamlab qoʻyilgan.

Jumladan, Saylov kodeksiga muvofiq, saylov kuni oʻz 
yashash joyida boʻlish imkoniyatiga ega boʻlmagan saylovchi 
muddatidan oldin ovoz berish huquqiga ega ekani belgilangan. 
Shunday qilib, har bir fuqaroning saylov huquqini amalga 
oshirish kafolatlanadi. Bu esa saylovchilarning faolligini oshirish 
va demok ratik jarayonlarni mustahkamlashga yordam beradi. 
Shu bois, muddatidan oldin ovoz berishga fuqarolarni demokratik 
jarayonga jalb qilishning muhim vositasi sifatida qaraladi.

Demak, saylovchi saylov kuni muayyan sabablarga koʻra 
(masalan, taʼtil, xizmat safari, xorijga chiqish va hokazo) 
boʻla olmasa, mazkur holatlar uning saylov huquqlarni amalga 
oshirishiga toʻsqinlik qilmaydi. Aksincha, ushbu holatda 
saylovchi oʻz xohish-irodasini saylov kunidan ilgariroq, 
muddatidan oldin ovoz berish orqali amalga oshirishi mumkin.

Saylovchilar muddatidan oldin ovoz berishi mumkin 
boʻlgan aniq sanalar belgilangani saylov kuni band boʻlganlar 

uchun qoʻshimcha qulaylik yaratadi va ularning faol 
ishtirokini ragʻbatlantiradi. Muddatidan oldin ovoz berish 
sanalari va joylari toʻgʻrisidagi maʼlumotlar har bir fuqaro 
bundan xabardor boʻlishi uchun OAV va internet jahon 
axborot tarmogʻi orqali tarqatiladi. Aholi xabardorligini 
oshirish saylovchilar oʻz saylov huquqidan foydalanishi 
mumkinligini taʼminlaydi.

Xorijiy mamlakatlar tajribasi
Xorijiy mamlakatlarning saylov qonunchiligi tahliliga 

koʻra, muddatidan oldin ovoz berish bilan bogʻliq normalar 
har bir davlatda oʻziga xos xususiyatlarga ega.

Muddatidan oldin ovoz berish tarixi XIX asrda bosh-
langan. Uning ilk koʻrinishlari AQSHda paydo boʻlgan.

Yevropada esa muddatidan oldin ovoz berish amaliyoti ilk 
marotaba Norvegiyada 1930-yillarda joriy qilingan. Ushbu 
mamlakatda muddatidan oldin ovoz berish imkoni, asosan, 
saylov kuni saylov uchastkalariga borish imkoni boʻlmagan 
fuqarolar uchun yaratildi. Keyinchalik bu tizim Yevropaning 
boshqa davlatlari, jumladan, Shvetsiya va Finlyandiyada ham 
qoʻllana boshladi.

Muddatidan oldin ovoz berish amaliyoti rivojlangan 
davlatlarda keng tarqalgan. Har bir davlatda uning bosh-
lanishi va tugash muddati qonunchilik va huquqni qoʻllash 
amaliyotiga bogʻliq ravishda turlicha boʻlishi mumkin.

Xususan, AQShning har bir shtatida muddatidan 
oldin ovoz berish qoidalari va muddati turlicha. Masalan, 
2020-yildagi prezidentlik saylovlarida muddatidan oldin ovoz 
berish koʻp shtatlarda saylov kunidan 45 kun avval boshlanib, 
saylov kunidan bir kun oldingacha davom etdi. Pochta orqali 
yuborilgan ovoz saylov kunidan ke yin ham qabul qilindi. 
Buning uchun ovoz berish varaqasi saylov kunida pochtaga 
berilgan boʻlishi lozim.

Germaniyada muddatidan oldin ovoz berish (Briefwahl) 
amaliyoti birinchi bor 1957-yilda joriy etilgan. U saylov 
 kunidan 46 kun avval boshlanishi mumkin. Saylovchilar 
yozma ariza orqali muddatidan oldin ovoz berish huquqini 
soʻrashi mumkin va ovoz berish jarayoni saylov kuniga qadar 
yakunlanishi kerak.

har bir davlatda muddatidan oldin ovoz berish 
qoidalari turlicha. Lekin umumiy gʻoya shundan iboratki, 
rivojlangan davlatlar saylovchilarga qulaylik yaratish 
maqsadida muddatidan oldin ovoz berish amaliyotini joriy 
etishga harakat qiladi. Shu bilan birga, davlatlar oʻrtasidagi 
muddat va boshqa qoidalar saylov tizimining oʻziga xos 
xususiyatlariga bogʻliq.

Muddatidan 
oldin ovoz berish tartibi

Mamlakatimizda mazkur jarayon saylovga oʻn kun 
qolganda boshlanadi va saylovdan uch kun oldin tugallanadi. 
Bu haqdagi maʼlumot saylovchilar, kuzatuvchilarga ommaviy 
axborot vositalari orqali yetkaziladi.

Buning uchun saylovchi saylov kunida boʻla olmasligining 
sabablari koʻrsatilgan ariza asosida tegishli uchastka saylov 
komissiyasidan saylov byulletenini oladi va mazkur saylov 
komissiyasining kamida ikki aʼzosi hozirligida saylovchilar 
roʻyxatiga imzo qoʻyadi.  Eʼtiborlisi, arizaga hech qanday 
qoʻshimcha maʼlumot yoki asoslantiruvchi hujjat talab 
etilmaydi. Arizaning oʻzi yetarli.

Qonunchilikka koʻra, muddatidan oldin ovoz berish 
jarayonida ham saylovning umumiylik, tenglik, toʻgʻridan 

MUDDATIDAN OLDIN OVOZ BERISH
saylov huquqini amalga oshirish 

imkoniyati

toʻgʻri, yashirin ovoz berish, koʻppartiyaviylik, muqobillik, 
ochiqlik va oshkoralik, erkinlik, adolat va haqqoniylik 
kabi xalqaro huquqning umumeʼtirof etilgan demokratik 
prinsiplari toʻliq taʼminlanadi. Xususan, muddatidan oldin 
ovoz berishda ham saylov byulleteni maxsus jihozlangan 
yashirin ovoz berish kabinasi yoki xonasida saylovchi 
tomonidan toʻldiriladi.

Farqli tomoni — saylovchi qaror qabul qilgandan soʻng 
toʻldirilgan saylov byulletenini yopiq konvertda qoldiradi. 
Konvert tegishli uchastka saylov komissiyasi seyfida 
saqlanadi. Konvertning yelimlangan joyiga uchastka saylov 
komissiyasi ikki aʼzosining imzolari qoʻyilib, komissiya 
muhri bilan tasdiqlanadi.

Muddatidan oldin ovoz berish byulletenlari solingan 
yopiq konvertlar saylov kuni ovoz berish jarayoni tugagach, 
uchastka saylov komissiyasining raisi yoki rais oʻrinbosari 
tomonidan komissiya aʼzolari bilan birgalikda saylov qutisiga 
tashlanadi.

Muddatidan oldin ovoz berish jarayonini samarali tashkil 
etish uchun saylov qonunchiligida qator qoʻshimcha kafolatlar 
hamda ushbu jarayonga tayyorgarlik bilan bogʻliq qoidalar 
mavjud. Xususan, uchastka saylov komissiyalari saylov 
byulletenini ovoz berish kuniga, jumladan, muddatidan oldin 
ovoz berish kuniga kamida uch kun qolganda tuman, shahar 
saylov komissiyalaridan oladi.

Shuningdek, muddatidan oldin ovoz berish jarayoni 
shaffofligini taʼminlash uchun uchastka saylov komissiyasi 
raisi komissiya aʼzolari, kuzatuvchilar, ommaviy axborot 
vositalari vakillari hozirligida muddatidan oldin ovoz 
berganlar haqida maʼlumot beradi.

Saylovchining chet davlatda 
turgan joyida ovoz berishi

2021-yil 8-fevraldagi “Saylov qonunchiligi 
takomillashtirilishi munosabati bilan Oʻzbekiston Respub-
likasining ayrim qonun hujjatlariga oʻzgartish va qoʻshimchalar 
kiritish toʻgʻrisida”gi qonun bilan saylovchining chet davlatda 
turgan joyida ovoz berish tartibi belgilandi.

Unga muvofiq, saylovchi chet davlatda boʻlib turgan 
vaqtda ham muddatidan oldin ovoz berishi mumkin. Bunda 
Oʻzbekis ton Respublikasining chet davlatdagi diplomatik 
va boshqa vakolatxonasi huzurida tuzilgan uchastka saylov 
komissiyasi saylovchilarning turgan joyida ovoz berish 
vaqti hamda joyi toʻgʻrisida qaror qabul qiladi va bu haqda 
saylovchi va kuzatuvchilarni ommaviy axborot vositalari 
orqali xabardor etadi.

Saylovchilarning turgan joyida ovoz berishining oʻziga 
xos xususiyati shundaki, saylovchilar doimiy yashash joyidan 
qatʼi nazar, ovoz berishi kafolatlanadi. Bu esa oʻz oʻrnida 
saylov kuni xorijda boʻlgan fuqarolar uchun siyosiy jarayonda 
faol ishtirok etishga imkoniyat va qulaylik yaratadi.

Shunday qilib, ushbu amaliyot nafaqat saylov huquqlarini 
himoya qilishga yordam beradi, balki fuqarolarning vatan 
bilan aloqasini kuchaytiradi. Hatto uydan uzoqda boʻlsa ham 
demokratik jarayonda ishtirok etish orqali taraqqiyotga hissa 
qoʻshishga imkon beradi.

* * *
Muddatidan oldin ovoz berish fuqarolarning saylovga oid 

konstitutsiyaviy huquqini amalga oshirishni taʼminlaydigan 
muhim institutlardan biri boʻlib, ovoz berish imkoniyatini 
kengaytirish bilan birga turli sabablarga koʻra shu kuni 
saylovda qatnasha olmaydigan fuqarolarning ovozi muhimligi 
va  eʼtiborda ekanini koʻrsatadi.

Shunday qilib, u nafaqat saylov huquqlarini 
kafolatlaydi, balki fuqarolarning saylov tizimiga ishonchini 
mustahkamlaydi. Saylovlarning adolatli va shaffofligini 
taʼminlaydi.

Ixtiyor BEKOV,
Toshkent davlat yuridik 

universiteti kafedra mudiri,
yuridik fanlar doktori, professor

ASOSIY MAQSADIMIZ — MAMLAKATIMIZ SANOATIDA ILG‘OR TEXNOLOGIYALARNI 
QO‘LLAB, HUDUDLARDA IQTISODIY SAMARADORLIKKA ERISHISH

Kon hududi 11 ming gektar. Zaxirasi ham 
salmoqli — yiliga 65 million tonna maʼdan. Bu 
konda oltin, mis, kumush, molibden, selen kabi 13 
turdagi qimmatli va nodir metallar bor.

Davlatimiz rahbari mazkur konda boʻlib, 
qazish ishlarini koʻzdan kechirdi, mutaxassislar 
bilan muloqot qildi.

“Yoshlik-1” koni maʼdanlaridan yuqori 
qiymatli mahsulotlar ishlab chiqarish uchun 
 Olmaliq kon-metallurgiya kombinatining 
3-mis boyitish fabrikasi barpo etilmoqda. Uning 
qurilishiga 2021-yil 29-iyulda tamal toshi 
qoʻyilgan edi.

Bu yirik loyihaning qiymati 4,6 milliard 
dollar boʻlib, konni qazish, fabrika va uning 
infratuzilmasini qurishni oʻz ichiga oladi. Hozirgi 
kunda 200 million kub metr kon yuzasi ochilgan, 
41 kilometr temir yoʻl yotqizilgan, 650 megavattli 
podstansiya qoʻyilgan. AQSH, Buyuk Britaniya, 
Germaniya, Turkiya, Xitoy, rossiya va boshqa 
Yevropa davlatlaridan uskunalar keltirilgan. 
Fabrika va boshqa infratuzilmalar qurilishi jadal 
ketmoqda.

prezidentimiz bu yerdagi ulkan bunyodkorlik 
ishlari bilan atroflicha tanishdi. Boʻlajak zavodning 
iqtisodiy samaradorligi, unda qoʻllaniladigan 
ilgʻor texnologiyalar, ish jarayonidagi qulayliklar 
haqida axborot berildi.

Mazkur fabrika birinchi bosqichda yiliga 60 
million tonna rudani qayta ishlash quvvatiga 
ega boʻladi. Bu orqali yilliga 917 ming tonna 
mis va 2,5 ming tonna molibden konsentratlari 
ishlab chiqariladi. 5 ming 600 kishining bandligi 
taʼminlanadi.

Bu yirik loyiha turdosh sanoat tarmoqlarining 
rivojlanishiga ham turtki berdi. Masalan, fabrika 
qurilishiga metall konstruksiyalar yetkazib berish 
uchun 6 ta zavod ishga tushirildi. Muhandislik, 
dasturiy taʼminot va kasb-hunar taʼlimi yangi 
darajaga chiqmoqda. Yangi turar joylar va 
xizmatlarga talab paydo boʻlmoqda.

Fabrikada logistika jarayoni ham 
qulaylashtiriladi. Uning barcha korpuslari orasida 
konveyerlar boʻladi. Bu yuk ortish va tashishni 
bartaraf etib, xarajatlarni qisqartiradi.

Ikkinchi bosqichda quvvat 160  million tonnaga 
yetadi yoki bugungi koʻrsatkichdan 3 barobarga 

koʻpayadi. Ushbu ikki bosqich amalga oshirilishi 
natijasida korxona 2028-yilga borib yiliga 400 
ming tonna mis, 50 tonna oltin va 270 tonna 
kumush ishlab chiqarish quvvatiga ega boʻladi. Shu 
tariqa Olmaliq kombinati togʻ-kon metallurgiyasi 
sohasida dunyodagi eng yirik sanoat majmualaridan 
biriga aylanadi.

Xalqaro baholash mezonlariga koʻra, 
 Olmaliqda misning yalpi zaxirasi 45 mil lion 
tonnani, oltin zaxirasi esa 5 ming tonnadan ziyodni 
tashkil etishi aniqlangan. Bu dunyo miqyosida 
ham eng yirik va noyob koʻrsatkichlardir.

Yana bir muhim tomoni, bugun dunyoda “yashil 
iqtisodiyot”, elektr texnikasi, elektromobillar 
sanoati jadal rivojlanmoqda. Buning natijasida 
2030-yilga borib mis mahsulotlariga boʻlgan 
ehtiyoj 40 foizga ortishi kutilmoqda.

Yaʼni Olmaliq kombinati mahsulotlariga 
talab uzoq yillar davomida xalqaro darajada 
boʻladi. Kelgusida kombinat ishlab chiqaradigan 
mahsulotlar hajmi 3 martadan ziyod koʻpa yib, 
uning qiymati qariyb 8 milliard dollarga yetadi. 
11 mingta yangi, yuqori texnologik ish oʻrinlari 
yaratiladi.

davlatimiz rahbari “Enter Steel” mexanika 
taʼmirlash korxonasi ustaxonalarida ham boʻlib, 
yangi uskunalar va ish jarayoni bilan tanishdi.

Bugun 350 kishi mehnat qilayotgan bu korxona 
tomonidan yengil va ogʻir sanoat, xususan, togʻ-
kon, gaz-kimyo yoʻnalishidagi ishlab chiqarish 
obyektlariga asbob-uskuna, ehtiyot qismlar 
yetkazib beriladi. Ishlab chiqarilayotgan balka, 
ustun, estakada, elektr toki uzatish tayanchlari, 
suv minoralari, yoritish ustunlari, GSM antenna 
machtalari kabi metallkonstruksiya mahsulotlari, 
yuqori bosimga chidamli rezervuarlar, burgʻilash 
uskunalari, elektr qutilarga talab yuqori. 

Bu yerga Xitoy, Italiya, Germaniya kabi 
davlatlardan eng zamonaviy uskunalar keltirilgani 
mahsulotlar sifati va ish unumdorligi yuqori 
boʻlishiga xizmat qilmoqda.

Ayni paytda mazkur korxona 3-mis boyitish 
fabrikasi uchun ham zarur boʻlgan uskunalarga 
ehtiyot qismlar yetkazib bermoqda.

davlatimiz rahbari zavoddagi ishlab chiqarish 
jarayoni va tayyorlanayotgan mahsulotlarni 
koʻzdan kechirdi. Ishchi-xodimlar bilan muloqot 
qildi. Sanoat rivojlanayotgan  hududlarda bu kabi 
loyihalarni ragʻbatlantirish muhimligi taʼkidlandi.

Soʻng Olmaliq shahrida Toshkent viloyati 
rivojining hozirgi holati va kelgusi vazifalar 
muhokamasi yuzasidan yigʻilish boʻlib oʻtdi.

prezident Shavkat Mirziyoyev hududdagi 
iqtisodiy-ijtimoiy natijalarni atroflicha tahlil qilib, 
qoʻshimcha imkoniyatlarni koʻrsatib oʻtdi.

Soʻnggi yetti yilda Toshkent viloyatida ham 
katta oʻzgarishlar boʻldi. Hudud iqtisodiyoti 1,5 
barobarga oʻsib, oʻtgan yili 119 trillion soʻmlik 
qoʻshilgan qiymat yaratildi, tadbirkorlar 16 
mingtaga koʻpayib, 170 ming doimiy ish oʻrni 
ochildi. 6 milliard dollarlik 826 ta yangi sanoat 
korxonasi ishga tushdi, 5 milliard dollarlik 
eksport boʻldi. Bularning natijasida oʻtgan toʻrt 
yilda 70 ming, bu yilning oʻzida 19 ming oila 
kambagʻallikdan chiqarildi.

Toshkent viloyati tuman va shaharlar soni 
boʻyicha respublikada birinchi oʻrinda turadi. 
hududdagi davlat idoralarida salkam 10 ming 
xodim ishlaydi. 1 ming 25 ta mahallada 6 ming 
123 nafar “mahalla yettiligi” bor. Bu ichki 
imkoniyatlarni ishga solib, shaharu qishloqlarni 
rivojlantirish, aholi turmush darajasini oshirish 
uchun yetarli kuch ekani taʼkidlandi.

Shunday manzilli oʻrganishlar natijasida 
qoʻshimcha 13 milliard dollar investitsiya, 500 
ming ish oʻrni, byudjetga 3,5 trillion soʻm tushum 
qilish imkoniyatlari aniqlangan. Bu imkoniyatlarni 
natijaga aylantirish uchun 22 ta tuman-shaharning 
har biri boʻyicha hukumatning alohida qarorlari 
chiqishi aytildi.

viloyatda tadbirkorlik qilishga ishtiyoq 
kundan-kun oshyapti. Poytaxtdagi korxonalar ham 
infratuzilma yaqinligi, yer, mulk soligʻi, ishchi 
kuchi arzonligi uchun Toshkent viloyatidan joy 
qidiryapti. Shu bois, Toshkent, Qib ray, Zangiota, 
Yuqori Chirchiq, Oʻrta Chirchiq tumanlari, 
chirchiq va Nurafshon shaharlari poytaxt 
tumanlari bilan hamohang rivojlanishi kerakligi 
taʼkidlandi.

Masalan, Toshkent tumanida 97 gektarda 
industrial texnopark tashkil qilinadi. Unda 
tadbirkorlar va banklar ishtirokida 350 million 
dollarlik yuqori qoʻshilgan qiymatli loyihalar 
joylashtiriladi. Shuningdek, tumanda koʻp qavatli 
uylar, yangi sanatoriylar, sport va koʻngilochar 
maskanlar qurish imko niyati bor. 

Angren, Olmaliq, Ohangaron shaharlari, 
piskent va Ohangaron tumanlarining viloyat 

sanoatidagi ulushi 50 foizni tashkil qiladi. 
Ular yonma-yon joylashgan boʻlib, xomashyo 
zaxirasiga juda boy. Shu bois, bu shahar va 
tumanlarda ishlab chiqarishni kooperatsiya va 
klas ter asosida tashkil etish uchun mutlaqo yangi 
tizim — “sanoat uchburchagi” dasturi amalga 
oshirilishi aytildi.

ushbu hududda 1 ming 100 ta korxona 
ishlayapti. Yangi loyihalar hisobiga 2-3-yilda ular 
1,5 mingga yetadi. Bu kooperatsiya natijasida 
transport xarajati ham, tannarxi ham kamayadi.

Masalan, Olmaliq kombinati yiliga 9 trillion 
soʻmlik mahsulot xarid qilyapti. Bu atrofda 
joylashgan 5 ta shahar va tuman uchun katta 
imkoniyat ekani koʻrsatib oʻtildi.

umuman, yil yakunigacha xorijiy 
investitsiyalar hajmini 2 milliard dollarga va 
eksportni 1,5 milliard dollarga yetkazish, 661 ta 
loyihani yakunlab, 30 ming yangi ish oʻrni yaratish 
mumkinligi qayd etildi.

Mashinasozlik sohasidagi talabni toʻliq 
tahlil qilib, mahalliylashtirishni kengaytirish 
hamda yirik korxonalar bilan kooperatsiyasini 
kuchaytirish boʻyicha uch yillik dastur ishlab 
chiqish vazifasi qoʻyildi.

Toshkent viloyatida yer va suv moʻl. Lekin 1 
gektardan oʻrtacha daromad boshqa viloyatlarga 
nisbatan kam. Soʻnggi uch yilda viloyatdagi 21 
ming gektar yer dehqonchilik uchun 57 ming 
aholiga berilgan.

Meva-sabzavot eksporti ham oʻtgan 
yilgicha boʻlmagan. 2 ming 200 gektar 
samarasiz bogʻ va tokzor hisobiga yiliga 10 
million dollar eksport yoʻqotilyapti. Suv 
tejovchi texnologiya boʻyicha Toshkent 
viloyati eng oxirgi oʻrinlarda.

Shu kabi kamchiliklar sababli viloyat 
hokimining qishloq xoʻjaligi boʻyicha oʻrinbosari 
vazifasidan ozod etildi.

Bogʻdorchilik boʻyicha yangi tizim asosida 
Ohangaron va Boʻstonliqdagi togʻoldi yerlarda 
malina va golubika plantatsiyasi, parkent va 
Ohangaronda uzum va gilos bogʻlari tashkil 
qilinishi aytildi. Angrenda anor sharbati ishlab 
chiqarish, Ohangaron tumanida olxoʻrini 
qayta ishlash yoʻlga qoʻyiladi. Bu yil ham 
Toshkent viloyatidagi oilalarga dehqonchilik va 
bogʻdorchilik uchun qoʻshimcha 5 ming gektar 
yer beriladi.

Umuman, viloyatni bogʻdorchilikda namunali 
hudud qilib, eksportni 300 million dollarga 
yetkazish boʻyicha koʻrsatma berildi.

Yigʻilishda kambagʻallikni qisqartirish 
masalalari ham tahlil qilindi.

Bugungi kunda Toshkent viloyatida 63 mingta 
kambagʻal oila qolgan boʻlib, ularning 190 ming 
nafar aʼzolari mehnatga layoqatli. “Kambagʻallikdan 
farovonlik sari” dasturi doirasida kelasi yili 
viloyatda 116 ming aholini kambagʻallikdan olib 
chiqish rejalashtirilgan.

Lekin bu yetarli emas. Masalan, Toshkent 
viloyati kichik biznes orqali aholini ishli qilish 
boʻyicha respublikada eng oxirgi oʻrinda. Viloyat 
sanoatining atigi 25 foizi kichik biznesga toʻgʻri 
keladi. Shu bois, tadbirkorlikni rivojlantirib, 
aholiga daromad manbai yaratish boʻyicha 
topshiriqlar berildi. 

Buning uchun bir yil ichida “Sayxunobod” 
tajribasi asosida 27 ming, “Zarbdor” tajribasi 
asosida 8,5 ming, “uychi” tajribasi asosida 39 ming, 
“Gʻijduvon” tajribasi asosida 10 ming kambagʻal 
aholini band qilish vazifasi belgilandi.

Kichik tadbirkorlik loyihalari uchun 
ajratiladigan 1 trillion soʻm imtiyozli kredit va 32 
milliard soʻm subsidiyalar natijasida 30 ming aholi 
tadbirkorlikka jalb qilinadi.

Keyingi paytlarda Toshkent viloyatidan xorijga 
arzon ishlarga ketuvchilar 30 mingga kamaygan. 
lekin hali 158 ming kishi chet elda mehnat 
qilayotgani qayd etildi.

Endi Migratsiya agentligi faoliyati 
takomillashtirilib, aholini xavfsiz va yuqori daromadli 
ish bilan taʼminlash boʻyicha yangi yondashuvlar 
joriy etiladi. Chet elda mavsumiy ishlab qaytgan 
va yana ketish istagida boʻlgan kishilarga yuqori 
daromadli kasblar oʻrgatiladi. Kasb-hunari borlar 
xorijiy tillarga oʻqitiladi.

Goʻzal tabiati, qulay infratuzilmasi bor 
Toshkent viloyatida turizm salohiyati yuqori. 
Lekin taklifga nisbatan talab koʻp boʻlgani sababli 
narxlar qimmat. Turizm maskanlarini koʻpaytirib, 
xizmatlar hajmini 2 karra oshirish, 10 million 
sayyohni jalb qilish imkoniyati borligi qayd etildi. 
Mutasaddilarga kelgusi yil uchun 1,5 milliard 
dollarlik lo yihalarni shakllantirish topshirildi.

Yigʻilishda qish mavsumiga tayyorgarlik, 
energiya isteʼmoli masalalariga ham toʻxtalib 
oʻtildi. Yirik korxonalarda energiya sarfi yuqori 

uskunalarni tejamkoriga almashtirish, mahallalarni 
issiqlik bilan taʼminlash boʻ yicha topshiriqlar 
berildi.

Toshkent viloyati, shahar va tuman hokimlari, 
tarmoq rahbarlari yigʻilishdan xulosalari 
va kelgusi rejalari yuzasidan axborot berdi. 
davlatimiz rahbari aholi vakillari bilan samimiy 
muloqot qildi.

Shu kuni prezident Shavkat Mirziyoyev 
 Olmaliq kon-metallurgiya kombinati faoliyati va 
yangi investitsiya loyihalari bilan ham tanishdi.

Iqtisodiy islohotlar barcha tarmoqlarda oʻz 
natijasini koʻrsatmoqda. Soʻnggi olti yilda Olmaliq 
kombinatida sanoat mahsuloti 1,8 baravar, 
mahalliylashtirish 7,7 baravar, investitsiya 13 
baravar oshgan. “Raqamli OKMK — 2030” 
strategiyasi doirasida 70 dan ortiq loyihalar 
amalga oshirilgan.

Ayni paytda yangi majmualar qurilib, mavjud 
quvvatlar oshirilayotir. Kombinatning 75 yillik 
tarixi davomida 2 ta fabrika barpo etilgan boʻlsa, 
endilikda yangi quvvatlarni barpo etish jarayoni 
tezlashdi. 2021-yilda “Yoshlik-1” koni negizida 
3-mis boyitish fab rikasi qurilishi boshlangan edi. 
Endi bu loyihaning ikkinchi bosqichi doirasida 
4-mis boyitish fabrikasi hayotga koʻchmoqda.

davlatimiz rahbari ramziy tugmani bosib, 
ushbu yangi zavod qurilishini boshlab berdi.

Qiymati 5,3 milliard dollarlik bu loyi ha orqali 
yiliga 146 ming tonna katodli mis, 13 tonna oltin 
va 73 tonna kumush olish quvvatlari yaratiladi. 
Yillik ishlab chiqarish hajmi 1,9 milliard dollarga 
yetadi. Fabrika va uning infratuzilmalarida 3 
mingdan ortiq kishi ishlaydi.

loyihaga Italiyaning “Wood” hamda Buyuk 
Britaniyaning “Worley parsons” kompaniyalari 
jalb qilingan. Ishlab chiqarishda yuqori texnologik, 
ekologik xavfsiz va tejamkor texnologiyalar 
qoʻllanishi belgilangan.

Aytish joizki, hozirgi kunda Olmaliq kon-
metallurgiya kombinatining 5-mis boyitish 
fabrikasi ham loyihalashtirilmoqda.

Shu bilan prezident Shavkat  Mirziyoyevning 
Toshkent viloyatiga tashrifi yakunlandi.

Ziyodulla JONIBEKOV,
Ikrom AVVALBOYEV,

OʻzA muxbirlari

YANGI O‘ZBEKISTON
Milliy yuksalish uchun “Milliy tiklanish” 

demokratik partiyasi va uning nomzodlariga 
ovoz bering!

3
2024-yil 16-oktabr, 209-son

jumladan, yangi tahrirdagi Konstitutsiyada 
davlat va jamiyat bolalarda hamda yoshlarda 
milliy va umuminsoniy qad riyatlarga 
sodiqlikni, mamlakatidan hamda xalqning boy 
madaniy merosidan faxrlanishni, vatanparvarlik 
va Vatanga boʻlgan mehr-muhab bat tuygʻularini 
shakllantirish toʻgʻrisida gʻamxoʻrlik qilishiga 
oid qoidaning belgilanishi qadriyatlarga 
asoslangan taraqqiyot yoʻlida ishonchli 
himoya va huquqiy asos boʻlishiga xizmat 
qilmoqda.

Eʼtibor beradigan boʻlsak, yuqoridagi 
chaqiriqlarning barchasi xalqimizning milliy 
qadriyatlar tizimini tashkil etadigan gʻoya 
va qarashlarni oʻz ichiga qamrab olgan. 
Qolaversa, mamlakatimizda uchinchi 
Renessans poydevorini barpo etishdek ulugʻvor 
maqsadning markazida ham qadriyatlarning 
eng oliysi — Hazrati Inson va uning hayo ti 
turishi, xalqimizning qadr-qimmatini yanada 
yuksaltirish uchun 100 ta ulugʻvor maqsaddan 
iborat “Oʻzbekiston — 2030” strategiyasining 
qabul qilinishi qadriyatlarning nafaqat 
tiklanishi, balki ularning amalda barqaror 
rivojlanishi uchun qulay sharoit yaratdi. 

Shu bois, “Milliy tiklanish” demok-
ratik partiyasi oʻzining 2025-2029-yillarga 
moʻljallangan Saylovoldi dasturining 
muqaddimasida: “Partiya Oʻzbekis ton Respub-
likasi prezidenti Shavkat  Mirziyoyev tomonidan 
qudratli davlat — Yangi Oʻzbekistonni barpo 
etish borasida soʻnggi yetti yilda amalga 
oshirilgan keng koʻlamli islohotlar samarasini 

eʼtirof etgan holda “Oʻzbekiston — 2030” 
 strategiyasini amalga oshirishni har tomonlama 
qoʻllab-quvvatlaydi”, deb qayd etdi.

parlament va mahalliy Kengashlarga 
oʻtkazilayotgan navbatdagi saylovlarda 
biz “Qudratli davlatga tayangan, 
qonunlari milliy va umuminsoniy qad-
riyatlarga uygʻun, inson qadri baland, 
farovon jamiyat qurish” vazifasini bosh 
maqsadimiz, “Qad riyatlarga tayangan 
taraqqiyot” gʻoyasini bosh shiorimiz deb 
belgiladik. 

Biz uchun “Qadriyatlarga tayangan 
taraqqiyot” shiori milliy-madaniy qadriyatlar 
hamda zamonaviy taraqqiyotning uygʻunligida 
jonajon Oʻzbekistonimizning qudratli davlat, 
xalqimiz hayoti farovon boʻlishi yoʻlidagi 
birlashtiruvchi daʼvatdir.

darhaqiqat, milliy qadriyatlar xalqni 
birlashtiradigan, uning oʻziga xosligini 
shakllantiradigan va individual, jamoaviy 
darajada xatti-harakatlarini belgilaydigan 
maʼnaviy, madaniy, ijtimoiy va tarixiy 
tamoyillar yigʻindisidir. Milliy qadriyatlar 
avloddan avlodga oʻtib, millatning oʻzligini 
tanitadigan bebaho merosdir. 

Soha mutaxassislarining taʼkidlashicha, 
qadriyatlar ham oʻz mohiyatiga koʻra tabiiy, 
moddiy, maʼnaviy, ijtimoiy-siyosiy, axloqiy, 
iqtisodiy qadriyatlarga boʻlinadi, amal 
qilish koʻlami boʻyicha esa shaxsiy, oilaviy, 
jamoaviy, milliy, mintaqaviy va umum insoniy 
ahamiyat kasb etadi. Demak, oddiy soʻz bilan 
aytganda, milliy qad riyatlar  bu — millatning 
“Meni”dir.

Saylovoldi dasturning barcha boʻlimlarida 
qadriyatlarimizni tiklashga, ularni rivoj-
lantirishga doir aniq maqsad va vazifalar 

MILLIY VA UMUMINSONIY QADRIYATLAR – 
MA’NAVIY YUKSALISH VA MADANIY 
TARAQQIYOTNING MUHIM ASOSI

belgilanib, dasturning ikkinchi yoʻnalishi 
“Maʼnaviy yuksalish va madaniyatni 
rivojlantirish” deb nomlangan 3 ta boʻlim, 26 
vazifadan iborat.

Milliy madaniyat va 
maʼnaviyatni rivojlantirish, 

qadriyatlarni saqlash, boyitish 
— asosiy vazifamiz

Bugun partiya har bir vatandoshimizni oʻz 
ona yurtiga mansubligini anglatish uchun, milliy 
qadriyatlar zamiridagi bunyodkor gʻoya lar bilan 
xalqni qurollantirish uchun va eng muhimi, 
dunyoning qaysi burchagida boʻlishimizdan qati 
nazar, “Biz birmiz,  oʻzbekistonlikmiz” degan 
gʻoya atrofida birlashishga chaqiradi.  

Maʼlumki, maʼnaviyat va madaniyat milliy 
qadriyatlarimizning asosini tashkil etadi. 
Oʻzining yuksak maʼnaviyatli va madaniyatli 
xalqqa mansub ekanligini ongli ravishda his 
qilgan, undan faxrlangan inson hech qachon 
axloqiy va gʻoyaviy jihatdan past madaniyatga 
ergashmaydi, unga qaram ham boʻlmaydi. Shu 
bois, partiya maʼnaviy taraqqiyotni taʼminlash, 
madaniyat sohasini yangi bosqichga olib 
chiqish jamiyatda ijtimoiy-maʼnaviy muhit 
barqarorligini taʼminlashning poydevori 
ekanligini eʼtirof etadi.

Partiyamiz maʼnaviy yuksalish jarayonida 
“Tarix — kelajak uchun mayoq!” tamoyili 
dasturulamal boʻlishi lozim deb hisob laydi. 
ushbu jarayonda davlatchiligimiz rivojining 

— milliy va oʻzga ramzlar, timsol 
(simvol)lardan foydalanish tartiblarini 
takomillashtirish;

— qadimiy asarlar va qoʻlyozmalarni 
tadqiq etish, nashr qilishni yanada koʻpaytirish;

— qadriyatlarni toifalashtirish, tiklanishga 
muhtoj, barqaror saqlanishi zarur qadriyatlar 
roʻyxatini tuzish, ommalashtirish.

Yuqorida qayd etilgan vazifalar milliy 
qadriyatlar targʻiboti vositalarining deyarli 
barchasini qamrab olgani bilan ahamiyatlidir.

Fikrimizni milliy qadriyatimiz boʻlgan 
mutolaa madaniyatining poydevori boʻlgan 
bolalar adabiyotining rivoji yoʻlidagi ayrim 
holatlar borasidagi kuzatuvlarimiz misolida 
davom ettirsak. Negaki oʻzlikni ang-
lash intellektual jarayondir. Intellek tual 
qobiliyatlarning rivojlanishi esa kitob mutolaasi 
bilan bevosita bogʻliq sanaladi.

hozirgi kunda mamlakatimizda 
kutubxonalarga boʻlgan eʼtibor yanada 
kuchaymoqda. Kitobxonlar uchun zarur shart-
sharoitlar yaratilmoqda. Bu boradagi ishlarni 
yanada kuchaytirishda axborot-kutubxona 
muassasalarining fondlarini yangi nashrlar bilan 
bo yitish masalasi muhim ahamiyat kasb etadi.

Mazkur masala yuzasidan partiyamiz 
tomonidan deputatlik guruhlari ishtirokida 
oʻtkazilgan nazorat-tahlil ishlari davomida 
mamlakatimizda aholiga xizmat koʻrsatuvchi 
ayrim axborot-kutubxona fondlarini yangilashga 
real ehtiyojlar borligi aniqlangan. 

Bu borada Oʻzbekiston Milliy kutubxonasi 
tasarrufidagi axborot-kutubxona markazlarining 
taʼminotini kuchaytirish, kutubxonalar binosini 
qurish va qayta taʼmirlash ishlariga ham 
ahamiyat berish muhim hisoblanadi.

Xabaringiz bor, partiyamiz soʻnggi yillarda 
bolalar adabiyotini rivojlantirishga oʻzining asosiy 
vazifasi sifatida qaramoqda. Shu bois, partiya 
yangi dasturida ham bolalar adabiyoti, musiqasi, 
qoʻshiqlari, sanʼati, kinosi, multfilmlarini 
yaratish, nashrlar faoliyatini rivojlantirish 
vazifasi belgilanganini koʻrish mumkin. 

Mamlakatimizda 2020-2025-yillarda 
kitobxonlik madaniyatini rivojlantirish va 
qoʻllab-quvvatlashga qaratilgan Milliy dastur 

qabul qilinganiga qaramay, bolalar va oʻsmirlar 
orasida mutolaa  madaniyatini shakllantirish 
masalasi hamon dolzarb  ahamiyat kasb 
etayotganini taʼkidlash joiz. 

Yana bir masala: har yili respublikamizda 
5-7 ming nomda adabiyotlar nashr etiladi. 
Ulardan 25 foizi bolalar adabiyotini tashkil etadi. 
2023-yil holatiga koʻra, 1377 nomda 8,5 million 
nusxada bolalar adabiyoti chop etilgan. Ularning 
aksariyati qayta nashr etiladigan adabiyotlardir. 

Maʼlumotlarga qaraganda, dunyoda 
kattalarga moʻljallangan adabiyotlardan koʻra 
bolalarga taalluqli adabiyotlar koʻproq nashr 
etiladi. Xususan, Turkiya, Italiya, Ispaniya, 
Yaponiya kabi davlatlarda chop etilayotgan 
kitoblar umumiy sonining 70 foizini bolalar, 30 
foizini kattalar adabiyoti tashkil etadi.

Shu sababli partiya tomonidan ilgari 
surilayotgan bolalar adabiyoti, musiqasi, 
qoʻshiqlari, sanʼati, kinosi, multfilmlarini 
yaratish, nashrlari faoliyatini rivoj lantirish taklifi 
barchamiz uchun dolzarb masalalar yechimiga 
qaratilgan muhim tashab bus hisoblanadi.

Shuningdek, Saylovoldi dasturda qad riyat-
larni toifalashtirish, tiklanishga muhtoj, 
barqaror saqlanishi zarur qad riyatlar 
roʻyxatini tuzish, ommalashtirish vazifasi 
ham oʻrin olgan. Oʻtgan saylovlarda  milliy 
qadriyat va anʼanalarimizni toʻliq xatlovdan 
oʻtkazish asosida isloh etish, ularni “yoʻqolib 
borayotgan, ayni payt da tiklanishga muhtoj 
milliy qadriyat va anʼanalar”, “milliy qadriyat va 
anʼanalarimizga zid, ayni paytda ommalashgan 
anʼanalar”, “barqaror saqlanishi lozim boʻlgan 
milliy qadriyat va anʼanalar” kabi turkumlarga 
ajratish vazifasi bor edi. 

Bu galgi Saylovoldi dasturimizda ushbu 
masalani yana kiritdik. Negaki mazkur dolzarb 
masala ertaga oʻzbekistonlikning maʼnaviy 
qiyofasi qanday boʻladi, degan savolni 
oldimizga koʻndalang qoʻyadi. Bu savol oʻzlikni 
anglashning markazida turadi. Har qanday 
rivojlangan mamlakatda bu savolga oʻzining 
javobi bor. Bizning oʻsish nuqtamizni bizning 
qadriyatlarimiz belgilab berishi zarur. 

Yaqinda ilk bor iqtisodiy masalalar boʻyicha 
ixtisoslashgan tuzilma, yaʼni Makroiqtisodiy 
va hududiy tadqiqotlar instituti eng muhim 
qadriyatlarimiz roʻyxatini shakl lantirdi va 
ularning iqtisodiy taraqqiyot va xalqimiz 
farovonligini  taʼminlashdagi roli va ahamiyatini 
tahlil qildi. Bunda ota-onaga ehtirom, lafz, 
pokizalik, jasorat, oʻzbek tili, harakatda baraka, 
erkin va mustaqil fikrlash, yelkadoshlik, 

bagʻrikeng lik, tabiat bilan uygʻunlik va rozi-
rizolik kabilar milliy qadriyatlarimiz sifatida 
keltirilgan. 

ushbu tadqiqotning ahamiyati shundaki, 
unda milliy qadriyatlar nafaqat bevosita, 
balki bilvosita omillar orqali iqtisodiy 
oʻsishga va farovonlikka erishishda oʻz 
taʼsirini koʻrsatishi ilmiy isbotlangan. 
ushbu tadqiqotda yuqorida keltirilgan milliy 
qadriyatlarimizning aholi turmush farovonligi, 
iqtisodiy taraqqiyot va jamiyat ravnaqiga 
taʼsiri ilmiy asoslangan holda ekonometrik 
tahlillar yordamida aniqlandi. Masalan, ota-
onasi bilan birga yashaydigan fuqarolarning 
jon boshiga oʻrtacha oylik daromadi alohida 
yashovchilarnikiga qaraganda 0,09 foiz 
bandga yuqori ekanligi, bu esa, oʻz navbatida, 
YIMning deyarli 0,7 foiz oʻsishiga olib kelishi 
aniqlandi. 

Shuningdek, tahlillar oʻrta yoki oliy 
maʼlumotga ega boʻlgan yoshlar orasida chet 
tillarni bilish ehtimolligi yuqori ekanligini 
koʻrsatdi. Oʻzbekistonda har bir qoʻshimcha 

oʻqilgan taʼlim yili ish haqining 8,79 
foizgacha oʻsishiga olib kelishi aniqlandi. 
ushbu misollar qadriyatlarning iqtisodiy 
ahamiya ti beqiyosligi, uni hayotga tatbiq etish 
nechogʻliq zarurligini koʻrsatadi. Eng muhimi, 
bu kabi tahlillar isteʼmolchi madaniyati va 
kayfiyatidagilarni milliy qadriyatlarning 
inson uchun ulkan foydasi haqidagi fikrlariga 
ishontiradi deb oʻylaymiz. 

Madaniy meros 
muhofazasi, undan 

foydalanish, tashkiliy-huquqiy 
asoslarini takomillashtirish 

diqqat markazimizda boʻladi

Maʼlumki, madaniyatning  rivojlanishi 
har bir millatning ijtimoiy, iqtisodiy va 
siyosiy taraqqiyotida muhim ahamiyat kasb 
etadi. Xususan, madaniy sohaning qoʻllab-
quvvatlanishi xalqning umumiy turmush 
darajasini yaxshilashga va milliy iftixorni 
oshirishga yordam beradi. Globallashuv davrida 
milliy madaniyat va qadriyatlarni asrab qolish 
har bir millat uchun muhim masala boʻlib 
qolmoqda. 

Shu nuqtayi nazardan, partiya madaniy 
meros muhofazasi, undan foydalanish, 
tashkiliy-huquqiy asoslarini yaratish 
borasida madaniy meros obyektlarini ijaraga 
berish tizimini tartibga solish tarafdori ekanini 
bildiradi. 

Har bir mamlakat oʻz tarixi va boy oʻtmishi 
bilan tirik va barhayot. Oʻzbekiston ham uch ming 
yillik tarixi bilan necha asrlardan buyon dunyo 
ahlini hayratga solib kelmoqda. Yurtimizdagi 
tarixiy-meʼmoriy obidalar ajdodlarimizning 
tengsiz aqlu zakovati, aniq fanlar borasidagi 
boy tajribasidan darak bermoqda. Ayni ana shu 
moddiy-madaniy merosni asrab-avaylash, uni 
kelgusi avlodga bus-butun yetkazish esa ham qarz, 
ham farzdir. 

Oʻzbekiston Respublikasi yangi tahrirdagi 
Konstitutsiyasining 61-moddasida ham: 
“Fuqarolar Oʻzbekiston xalqining tarixiy, 
maʼnaviy, madaniy, ilmiy va tabiiy merosini 
asrab-avaylashi shart. Tarixiy, maʼnaviy, 
madaniy, ilmiy va tabiiy meros davlat tomonidan 
muhofaza qilinadi”, deb belgilangani bejiz 
emas, albatta. 

Maʼlumotlarga koʻra, bugungi kunda 
mamlakatimizda 8210 ta moddiy madaniy 
merosning koʻchmas mulk obyekti davlat 
muhofazasiga olingan boʻlib, shundan  
4788 tasi arxeologiya, 2265 tasi 
arxitektura, 625 tasi monumental sanʼat 
asarlari, 530 ta diqqatga sazovor joylar 
davlat muhofazasiga olingan. Oʻzbekiston 
Buxoro, Samarqand, Xiva, Shahrisabz, 
Termiz kabi javohir muzey shaharlarga 
ega boʻlsa-da, ammo ulardagi madaniy 
obyektlarga eʼtibor va ulardan samarali 
foydalanish yetarli darajada emas. 

Aynan shu sababli Oʻzbekiston “Milliy 
tiklanish” demokratik partiyasi madaniy meros 
obyektlarini ijaraga berish tizimini tartibga 
solish tarafdori boʻlib maydonga chiqmoqda. 
partiyaning madaniy meros obyektlarini 
ijaraga berish tizimini tartibga solishga boʻlgan 
pozitsiyasi partiyaning milliylik va milliy 
qadriyatlarni himoya qilishga boʻlgan qatʼiy 
intilishini koʻrsatadi. 

Bugun mamlakatimizda barcha sohalarda olib borilayotgan jadal 
islohotlar yangi Oʻzbekistonni yanada rivojlantirmoqda. Bu 
oʻzgarishlar, yangilanishlar “Milliy tiklanish” demokratik partiyasi 
faoliyatini yanada samarali tashkil etishga ham xizmat qilmoqda. 
Taʼkidlash oʻrinliki, Asosiy qonunimizda ham milliy va umuminsoniy 
qadriyatlarning jamiyatimiz maʼnaviy-maʼrifiy taraqqiyotidagi, 
ayniqsa, yosh avlod tarbiyasidagi tutgan muhim oʻrni yana bir bor 
eʼtirof etildi.

“Milliy tiklanish” deMokratik partiyasi va 
uning noMzodlariga ovoz bering!

Biz uchun “Qadriyatlarga tayangan 
taraqqiyot” shiori milliy-madaniy 
qadriyatlar hamda zamonaviy 
taraqqiyotning uygʻunligida jonajon 
Oʻzbekistonimizni qudratli davlat, 
xalqimizni farovon boʻlish yoʻlidagi
     birlashtiruvchi daʼvatdir”.

Partiya oʻzining maqsadlarini, xususan, 
madaniy va tarixiy yodgorliklarni saqlash, 
milliy merosni muhofaza qilish orqali 
oʻzligini va shonli tarixini asrashni ustuvor 
vazifa sifatida belgilaydi. Bu tashabbus 
orqali partiya madaniy yodgorliklardan 
tijorat maqsadlarida foydalanishning 
oldini olishga, ularni milliy boylik sifatida 
butunligicha saqlab qolishga  harakat 
qilayotganini koʻrsatadi. 

Yuqoridagilar bilan bir qatorda partiya 
mazkur yoʻnalishda roʻyxatga olinmagan 
madaniy meros obyektlarini aniqlash, 
davlat muhofazasiga olish, yoʻqolib ketishi 
yoki buzilishining oldini oluvchi qonunchilik 
tashabbuslarini ilgari surish, arxeologiya 
yodgorliklarini ochiq osmon ostidagi 
muzeyga aylantirish, madaniy meros 
obyektlarini roʻyxatga olish, saqlash va 
foydalanish tartibini takomillashtirish, xorijda 
saqlanayotgan qadimiy qoʻlyozma, kitoblar 
va boshqa osori atiqalarimizni asli yoki 
nusxasini mamlakatimizga qaytarish hamda 
madaniy, tabiiy va boshqa meros obyektlarini 
UNESCO roʻyxatlariga kiritish takliflarini 
ilgari surmoqda.

umuman olganda, mazkur tashabbuslarning 
amalga oshirilishi boy tarix va madaniy 
merosimizni asrash va keyingi avlodga 
yetkazish, ularni jahon xalqlariga tarannum 
etish, ularning huquqiy himoyasini mus-
tahkamlash imkonini beradi. 

Davlat tilini 
mamlakatimiz va xorijda 

keng targʻib etish — 
ustuvor vazifamiz

partiya har qanday sharoitda milliy 
manfaatlarni murosasiz himoya qilish, jamiyatni 
yot madaniyatlar hisobiga emas, balki urf-odat, 
anʼana va qadriyatlarga asoslanib rivojlantirish 
maqsadida oʻz Saylovoldi dasturining maʼnaviy 
yuksalish va madaniyatni rivojlantirish 
yoʻnalishida davlat tili maqomini oshirish, 
mamlakatimiz va xorijda keng targʻib etishga 
ham alohida eʼtibor qaratgan.

Til millatning madaniyati, tarixi va oʻzligini 
saqlab qolishda hal qiluvchi omillardan 
biridir. Millat oʻz tilidan uzoqlashsa, madaniy 
qadriyatlaridan ham uzoqlashishi mumkin. 
Oʻzbek tilining qonun, ilm-fan va texnologiya 
sohalarida toʻliq qoʻllanilishiga erishish muhim. 
Milliy oʻzlikni saqlashda ham til beqiyos 
ahamiyat kasb etib, u nafaqat muloqot vositasi, 
balki millatning fikrlash tarzi, ilm-fan va 
texnologik taraqqiyotini aks ettiradigan vosita 
ham hisoblanadi.

Shu bois, partiya davlat tilining maqomi va 
nufuzini oshirishga qaratilgan davlat siyosatini 
qoʻllab-quvvatlab, jamiyat hayotining barcha 
jabhalarida uning toʻliq qoʻllanilishi tarafdori 
ekanligini taʼkidlagan holda, bu borada qator 
tashabbuslarni ilgari surmoqda.

Xususan, partiya Oʻzbekistonda davlat tili 
haqidagi qonunchilikni buzganlik uchun 
javobgarlikni kuchaytirish masalalariga 
alohida eʼtibor qaratmoqda.

Ilm-fan, texnika shiddat bilan rivojlanayotgan 
davrda tilimiz sofligini saqlash, joylarga nom 
tanlashda maʼnaviyatimiz va mentalitetimizga xos 
va mos, turli sohalar orqali tilimizga kirib kelayotgan 
yangi atamalarning oʻzbekcha muqobillarini 
yaratishga hamda ijtimoiy hayotimizda davlat tili, 
maʼnaviy qadriyatlarimiz bilan bogʻliq masalalarni 
hal qilishda barcha birdek masʼul boʻladi.

Shu bois, partiyaning davlat tiliga doir 
hujjatlarni isloh qilish boʻyicha Davlat 
komissiyasini tashkil etish, “Davlat tili 
haqida”gi qonunni yangi tahrirda qabul 
qilish haqidagi tashabbuslari ham dolzarb 
ahamiyat kasb etib, davlat tili nufuzini yanada 
oshirishga xizmat qiladi.

Xulosa qilib aytganda, yurtimizda milliy 
uygʻonish davrining navbatdagi bosqichi 
boshlandi. Bu jarayonda esa partiya gʻoya 
va maqsadlaridan kelib chiqsak, maʼnaviy 
yuksalish va madaniyatni rivojlantirish 
masalasi hal qiluvchi ahamiyat kasb 
etadi. Partiya tomonidan taklif etilayotgan 
tashab buslar xalqimizning boy madaniyati, 
maʼnaviy va madaniy merosi hamda davlat 
tili nufuzining yanada oshishiga xizmat 
qilib, mamlakatimizni “Qadriyatlarga 
tayangan taraqqiyot” gʻoyasi asosida 
yanada rivojlantirish imkonini beradi.

Zuxra MIRGAZIYEVA, 
Ruslan JUMAMURATOV, 

Oliy Majlis Qonunchilik palatasi 
deputatligiga nomzodlar

uch ming yildan ziyod tarixiy tajribasidan 
kelib chiqib ish koʻrish, jahon sivilizatsiyasiga 
beqiyos hissa qoʻshgan buyuk ajdodlarimizning 
ilmiy, madaniy va maʼnaviy merosiga tayanish 
partiya siyosatining asosini tashkil etadi. 

partiya Saylovoldi dasturida inson 
salohiyatining roʻyobga chiqishida uning 
maʼnaviy dunyosi, madaniy dunyoqarashi 
muhim ahamiyatga ega ekanligini taʼkidlagan 
holda, kitobxonlikni ommalashtirish, teatr, 
kino va sanʼatning boshqa sohalarini targʻib 
qilish orqali jamiyat va har bir shaxs maʼnaviyati 
va madaniy saviyasini oshirish maqsadida 
quyidagilarni taklif etadi:

— madaniy-maʼrifiy sohada hokimlar 
masʼuliyatini oshirish;

— teatr sanʼatini rivojlantirish das turini 
ishlab chiqish;

— milliy seriallar ishlab chiqarish 
konsepsiyasini yaratish;

— bolalar adabiyoti, musiqasi, qoʻshiqlari, 
sanʼati, kinosi, multfilmlarini yaratish, nashrlari 
faoliyatini rivoj lantirish;

Odamlar sogʻligʻi, turmush tarzi xavfsiz va toʻyimli oziq-ovqat mahsulotlariga bogʻliq. 
Taʼminot barqaror boʻlsa, jamiyat ham, iqtisodiyot ham rivojlanib boraveradi. 

Oʻzbekistonning ushbu yoʻnalishdagi bugungi islohotlari butun mazmun-mohiyati
 shu maqsadga qaratilgani bilan ahamiyatlidir.

2024-yil 16-oktabr, 209-son

4 jAMIYAT YANGI O‘ZBEKISTON

Agrotarmoq

Dilshod ULUGʻMURODOV,
“Yangi Oʻzbekiston” muxbiri

Tahlil va taqqos

Aslida, oziq-ovqat xavfsizligi bugun paydo 
boʻlib qolgan emas va hali ham dolzarb ligicha 
turibdi. Shunday boʻlaveradi ham. Chunki dunyo 
nufusi yil sayin koʻpaymoqda. Ekin maydonlari 
va qishloq xoʻjaligi mahsulotlari yetishtirish 
uchun zarur resurslar esa cheklangan. Qolaversa, 
global iqlim oʻzgarishlari, ekologik inqirozlar, 
tabiiy va texnogen ofatlar ham borki, ular ham 
masalaga yanada jiddiy ahamiyat berishni, 
mavjud vaziyatni saqlash hamda zamonaviy 
imkoniyatlarni oshirishni taqozo etmoqda. 

Manbalarda keltirilishicha, oziq-ovqat 
xavfsizligi tushunchasi XX asr oʻrtalariga kelib 
shakllana boshlagan. Buning sababi Ikkinchi 
jahon urushi davrida mamlakatlar qishloq 
xoʻjaligiga yetkazilgan zarar  va oziq-ovqat 
mahsulotlari ishlab chiqarish hajmi keskin 
kamayishiga borib taqaladi. Natijada qishloq 
xoʻjaligini tiklash va urushda zarar koʻrgan 
davlatlarning oziq-ovqat importiga bogʻliqligini 
kamaytirish uchun qishloq xoʻjaligi hamda 
oziq-ovqat yoʻnalishida maxsus xalqaro 
tashkilot tashkil etish zarurati vujudga keladi. 

prezidentimizning joriy yil 30-sentabrdagi 
“Qishloq xoʻjaligi vazirligi huzuridagi 
Agrosanoatni rivojlantirish agentligi faoliyatini 
tashkil etish toʻgʻrisida”gi qarori bilan bu 
borada yangi mexanizmlar belgilab berildi. 
Endi bunday yerlarda mevali bogʻlar, jumladan, 
uzumzor va olmazorlar barpo etishning yangi 
tizimi joriy qilinadi.

— Ayni paytda yurtimizda 398 ming 
gektar bogʻ mavjud boʻlib, shundan 130 ming 
gektardan ortigʻini uzumzorlar tashkil etadi, 
— deydi Qishloq xoʻjaligi vazirligi huzuridagi 
Agrosanoatni rivojlantirish agentligi direktori 
oʻrinbosari vazifasini bajaruvchi Otajon 
Pirimov. — Bu bogʻlarning 70 foizi anʼanaviy 
bogʻlardir. Bugun 75 ming gektarga yaqin 

bogʻ maydoni samarasiz ahvolga kelib qolgan. 
vaholanki, meva-sabzavot eksporti qiymatini 
5 milliard dollarga yetkazish koʻzda tutilgan. 
Buning uchun esa bizga sifatli, eksportbob 
xomashyo juda zarur.

Bogʻdorchilik, uzumchilik, issiqxona 
xoʻjaligi, qishloq xoʻjaligi mahsulotlarini 
saqlash va qayta ishlash sohasidagi islohotlarni 
chuqurlashtirish hamda tizim faoliyatini 
tubdan takomillashtirish boʻyicha “yoʻl 
xaritasi”, 2024-2027-yillarda anjir, funduq 
va zaytunzorlar tashkil etishning maqsadli 
koʻrsatkichlari tasdiqlandi.

Iqtisodiyot va moliya vazirligi 2025-yildan 
boshlab davlat byudjeti parametrlarida 
Agrosanoatni rivojlantirish va qoʻllab-
quvvatlash davlat maqsadli jamgʻarmasiga 
byudjetdan 150 milliard soʻm transfert 
(oʻtkazish) rejalashtirib borilishini taʼminlaydi.

Xususan, avvalgi yillarda Bogʻdorchilik 
va issiqxona xoʻjaligini rivojlantirish 
jamgʻarmasiga ajratilgan budjet ssudalarining 
qaytgan qismi hisobidan har yili qoʻshimcha 
ravishda 300 milliard soʻm byudjet transferti 
jamgʻarmaga yoʻnaltiriladi.

— Agentlik tomonidan shu kungacha 30 
dan ortiq turdagi subsidiya berilayotgan edi, — 
deydi Otajon Pirimov. — Huquqiy hujjat bilan 
bu subsidiyalar turi yana bir bor koʻrib chiqilib, 

maqbullashtiriladi va yangi subsidiya turlari 
joriy etiladi. Jumladan, 2025-yil 1-yanvardan 
intensiv mevali bogʻ va uzumzorlarda 
tomchilatib sugʻorish  tizimi oʻrnatgani 

uchun subsidiya sifat darajasini belgilovchi 
koeffitsiyentni qoʻllagan holda 1 gektar uchun 
16 million soʻmdan oshmagan miqdorda 
belgilanadi. Suv tejovchi texnologiyalarni 

qoʻllash uchun subsidiya suv quvurlarining 
oʻlchamidan kelib chiqib, 40 ming soʻmdan 
250 ming soʻmgacha boʻladi. Shuningdek, “in-
vitro” usulida yaratilgan mevali payvandtagli 
koʻchatlarni sotib olish xarajati uchun subsidiya 
ushbu xarajatlarning 50 foizi, biroq har bir 
mevali payvandtagli koʻchatga 25 ming 
soʻmdan, uzumning danaksiz va yangi nav 
koʻchatlariga 7,5 ming soʻmdan, mahalliy 
uzum koʻchatlariga 2 ming soʻmdan oshmagan 
miqdorda beriladi.

Yana bir muhim jihat. Qarorga koʻra, koʻchat 
payvandtaglari uchun beriladigan barcha turdagi 
subsidiya 2024-yil 1-oktabrdan bekor qilinadi. 
Keyingi yil 1-iyuniga qadar zamonaviy “in-
vitro” laboratoriyasi tashkil qilinadi. Bektemir 
tumanidan 50 gektar yer ajratiladi. Shundan 5 
gektarida “in-vitro” laboratoriyasi, 45 gektarida 
onalik koʻchatzorlar tashkil etiladi.

— Endi tuman hokimliklari zaxirasidagi 
yer agentligimiz tasarrufiga oʻtkaziladi. 
Oʻz navbatida, bu yer tadbirkorlarga 30 yil 
foydalanish huquqi asosida ijaraga beriladi. 
Keyingi yildan boshlab yangi bogʻ barpo etishda 
muvofiqlik sertifikatiga ega, kafolatlangan 
koʻchatlar ekilishi yoʻlga qoʻyiladi, — deydi 
Agrosanoatni rivojlantirish agentligi boʻlim 
boshligʻi Faxriddin Qirgʻizboyev. — Shuningdek, 
 Qishloq xoʻjaligi vazirligi va agentlik uch oy 

muddatda Italiya, Fransiya, AQSH, Ispaniya, 
Portugaliya va boshqa davlatlarning ilgʻor 
tajribasini oʻrgangan holda mamlakatimizda 
meva va tok koʻchatlarini sertifikatlashtirish 
tartibini ishlab chiqib, 2025-yil sentabrdan 
boshlab koʻchatlarni sertifikatlashtirish tizimini 
joriy etadi. Bunda koʻchatlarni sertifikatlashtirish 
agentlik tuzilmasidagi “Qishloq xoʻjaligini 
standartlashtirish va sertifikatlashtirish markazi” 
davlat unitar korxonasi tomonidan amalga 
oshiriladi.

joriy yil 1-dekabrga qadar sohada 
qilinayotgan ishlar, yangiliklar, bilim va 
koʻnikmalarni foydalanuvchilarga muntazam 
yetkazib berish uchun elektron platforma ishlab 
chiqiladi.

Shu bilan birga, jahon bankining 
“Oʻzbekiston Respublikasi qishloq xoʻjaligini 
modernizatsiya qilish” loyihasi doirasida 
tayyor bogʻ va kichik agrologistika loyihalari 
uchun ajratilgan 130 million dollar miqdoridagi 
mablagʻdan maqsadli foydalanish va 
bogʻdorchilik sohasiga yoʻnaltirish boʻyicha 
aniq mexanizmlar joriy qilinadi. Ushbu 
qaror qishloq xoʻjaligi sohasini, jumladan, 
bogʻdorchilik, uzumchilik, issiqxona xoʻjaligi 
kabi yoʻnalishlarni samaradorlik nuqtayi 
nazaridan isloh qilish, bogʻ va tokzorlarni 
sanoatlashgan tarzda barpo etish, bu borada 
ilmiy yondashuvlarni kuchaytirish uchun yangi 
sharoitlar yaratadi.

Lutfulla SUVONOV,
“Yangi Oʻzbekiston” muxbiri

Oziq-ovqat xavfsizligi va qishloq xoʻjaligi 
muammolari xalqaro maydonda muhokama 
qilina boshlanadi. Pirovardida BMTning Oziq-
ovqat va qishloq xoʻjaligi tashkiloti (FAO) 
paydo boʻladi. Uning vazifasi ovqatlanish, oziq-
ovqat, qishloq xoʻjaligi masalalari boʻyicha 
maʼlumotlar yigʻish hamda ularni oʻrganish, 
oziq-ovqat mahsulotlari va boshqalarni ishlab 
chiqarishni, sotishni yaxshilashga yordam 
berish hisoblanadi. Bundan koʻzlangan 
maqsad esa turmush tarzini yaxshilash orqali 
qashshoqlik va kambagʻallikni kamaytirish, 
oziq-ovqat mahsulotlari ishlab chiqarishni 
takomillashtirish, mamlakatlar iqtisodiyoti 
rivojiga munosib hissa qoʻshishdir. Shu bilan 
birga, dunyo jamoatchiligini birlashtirish, 
mavjud muam molarni muhokama qilish, 
ularga yechim topish, qishloq xoʻjaligiga 
ilgʻor ishlanmalarni qoʻllashni jadallashtirish 
uchun turli anjumanlar tashkil etish ham FAO 
faoliyatining asosiy yoʻnalishlaridan sanaladi. 
Oʻzbekiston tashabbusi bilan Samarqandda 
tashkil etilgan xalqaro konferensiya ham 

shunday saʼy-harakatlar samarasi edi. Ushbu 
jihatlar BMTning Barqaror rivojlanish 
maqsadlarida oʻz aksini topgan. 

Bu ijtimoiy masala hamdir
FAO hamda Jahon sogʻliqni saqlash 

tashkiloti maʼlumotlariga koʻra, hozirgi paytda 
dunyo boʻyicha 840 milliondan ortiq kishi 
toʻyib ovqatlanmayapti. Buning natijasida 
aholining 30 foizdan ziyodi eng asosiy 
mikroelement va vitaminlar yetishmasligi 
muammosidan aziyat chekyapti. 52 mamlakatda 
ochlikning turli darajasi qayd etilgan. Oqibatda 
dunyodagi 160 milliondan ortiq bolada boʻy 
oʻsishi, jismoniy va intellektual rivojlanish 
bilan bogʻliq jiddiy kamchiliklar kuzatilyapti. 
Keyingi yillarda esa ushbu koʻrsatkichlar salbiy 
tomonga oʻzgarayotgani maʼlum boʻlmoqda. 
Aynan shu omillar tufayli dunyo mamlakatlari, 
xususan, Oʻzbekistonda mazkur yoʻnalishdagi 
ishlarga katta eʼtibor qaratilmoqda. Yurtimizda 
soʻnggi yillarda oziq-ovqat mahsulotlari 
ishlab chiqarish hajmini oshirish barobarida 
aholining sifatli va toʻyimli ovqatlanishini 
taʼminlashda ijobiy oʻzgarishlar kuzatilyapti. 
Yaʼni oziq-ovqat xavfsizligini taʼminlash, 
jamiyatning ijtimoiy-iqtisodiy holatini barqaror 
rivojlantirish, fuqarolar sogʻligʻi va hayotini 
yaxshilash islohotlarning ustuvor jihatiga 
aylandi. Ushbu masala Oʻzbekiston tashqi 
va ichki siyosatining asosi ekani aynan shu 
mavzuda koʻplab xalqaro tadbirlarga mezbonlik 
qilinayotganida yaqqol koʻrinadi. Jumladan, 
joriy yilning sentabr oyi boshida poytaxtimizda 
Dengizga chiqish imkoniyati boʻlmagan 
mamlakatlar oziq-ovqat xavfsizligi va barqaror 
rivojlanish maqsadlari boʻyicha xalqaro forum 
boʻlib oʻtdi.  Prezidentimiz forum doirasida 
mamlakatimizga kelgan BMTning Oziq-ovqat 
va qishloq xoʻjaligi tashkiloti bosh direktori 

Syuy Dunyuyni qabul qildi. Uchrashuvda 
soʻnggi yillarda Oʻzbekistonda FAO bilan 
hamkorlik kengayib borayotgani alohida 
qayd etildi. Xususan, hozir 34 ta loyiha faol 
amalga oshirilmoqda. Oʻtgan bir yil ichida 
dehqonchilik, maktablarda ovqatlanish, 
veterinariya, agrokimyo va boshqa sohalarda 
7 ta yangi loyiha ishga tushirildi. Sheriklik 
boʻyicha yangi besh yillik dastur qabul qilinadi.  

Maqsad sari harakat
Gap oziq-ovqat xavfsizligi xususida 

ketar ekan, Oʻzbekiston Respublikasi 
qishloq xoʻjaligini rivojlantirishning 
2020-2030-yillarga moʻljallangan strategiyasi 
hamda Oʻzbekiston Respublikasining oziq-
ovqat xavfsizligi va sogʻlom oziqlanishni 
taʼminlashning 2030-yilgacha moʻljallangan 
strategiyasiga alohida toʻxtalmaslikning 
iloji yoʻq. Chunki ularda belgilangan 
vazifalar oʻzaro mushtarak. Vazifalar ijrosi 
esa erishilayotgan natijalarda yaqqol koʻzga 
tashlanmoqda. Ekin maydonlaridan yil 
davomida samarali foydalanish hisobiga 
asosiy, oraliq va takroriy ekin sifatida qishloq 
xoʻjaligi va oziq-ovqat ekinlari ekilib, ulardan 
yuqori hosil yetishtirilib, nafaqat ichki, 
balki tashqi bozorlarda ham savdo hajmini 
oshirishga imkoniyat yaratildi.

Agrar va oziq-ovqat sohalarining har 
bir tarmogʻini yangi va integratsiyalashgan 
yondashuv asosida boshqarishga oʻtilishi 
ularning jadal va barqaror rivojlanishini 
taʼminlash bilan birga Oʻzbekiston qish loq 
xoʻjaligi va oziq-ovqat mahsulotlari ishlab 
chiqarish hajmlarini koʻpaytirish va qoʻshimcha 
qiymatni va mahsulotlar raqobatbardoshligini 
oshirishda muhim omil boʻlib xizmat qilmoqda.

Barcha toifadagi xoʻjaliklar tomonidan 
2021-yilda gʻalla va paxtadan tashqari 21 million 

tonna meva-sabzavot yetishtirilgan boʻlsa, 
2022-yilda 21,9 million tonna, 2023-yilda 22,5 
million tonna shunday mahsulot yigʻib olingani 
buning tasdigʻidir.  

— Strategiyalardan koʻzlangan yana bir 
maqsad oziq-ovqat xavfsizligini va sogʻlom 
ovqatlanishni taʼminlash boʻyicha bugungi 
amalga oshirilayotgan siyosatni yangicha va 
xalqaro ilgʻor amaliyotlarga yondashgan holda 
yuritishdir, — deydi Qishloq xoʻjaligi vazirligi 
kotibiyati boshligʻi Shamshod  Ergashev. 
— Negaki bugungi kunda atrof-muhit va 
tabiiy resurslarga taʼsir kuchayib bormoqda. 
Qolaversa, iqlim isishi kuchayib, suv tanqisligi 
ortyapti, biologik xilma-xillik kamayib, tuproq 
unumdorligi pasayib ketyapti. Bularning 
bari sohaga jiddiy eʼtibor qaratishni, ilmiy 
yondashuvni  taqozo etmoqda. Shu maqsadda 
vazirlik tizimidagi ilmiy-tadqiqot institutlari 
tomonidan 2020-2024-yillar davomida ilmiy 
faoliyatga oid davlat dasturlari doirasida 
umumiy moliyalashtirish hajmi 190,8 milliard 
soʻmlik 241 ta loyiha boʻyicha tadqiqot 
oʻtkazilmoqda. Ilmiy-tadqiqot ins titutlarida 
bajarilayotgan ilmiy loyi halar tarkibida 
fundamental loyihalar 40 tani, amaliy loyihalar 
169 tani, innovatsion loyihalar 28 tani va startap 
loyihalar  4 tani tashkil qiladi.

Oʻzbekiston 2025-yilga borib, oʻrtacha 
darajadan yuqori daromad oladigan mamlakatlar 
qatoriga kirishni maqsad qilgan. Bu 
isteʼmolchilarning turmush tarzi, ovqatlanish 
ratsioni muayyan darajada oʻzgaradi, degani. 
Shularni inobatga olgan holda ovqatlanish 
meʼyorlari joriy qilinib, qishloq xoʻjaligi va 
oziq-ovqat qiymat zanjiridagi barcha jarayonlar 
takomillashtiriladi, nazorat va tartibga solish 
mexanizmlari ishlab chiqiladi. 

— Mustaqillikkacha bizda, asosan, 
bitta ekin — paxtaga eʼtibor katta edi, — 
deydi qishloq xoʻjaligi fidoyisi, fermer, 
Oʻzbekiston Qahramoni Avaz Hosilov.  
— Oʻzbekistonni oziq-ovqat bilan toʻla 
taʼminlash borasida hech qanday gap boʻlishi 
mumkin emasdi. Shu sababli asosiy oziq-
ovqat tovarlari, jumladan, bugʻdoy, goʻsht 
va sut mahsulotlari, tuxum, shakar va bir 
necha turdagi meva hamda kartoshka chetdan 
keltirilardi. Keyingi yillarda aholini sifatli 
oziq-ovqat bilan barqaror taʼminlash, qishloq 
xoʻjaligi mahsulotlari yetishtiruvchilarni 
qoʻllab-quvvatlash boʻyicha keng koʻlamli 
ishlar qilinmoqda. Bu, oʻz navbatida, intensiv 
bogʻ va tokzorlar barpo qilish, issiqxona 
xoʻjaliklarini rivojlantirish va tak roriy ekinlar 
ekish orqali namoyon boʻlib, dasturxonimiz 
toʻkinligida katta oʻrin tutmoqda. 
Shuningdek, sohadagi islohotlar biz kabi 
fermer va mirishkorlar uchun huquqiy mezon 
hamda intilishlar garovi boʻlmoqda. Bunga 
misol sifatida davlatimiz rahbarining shu 
yil 30-sentabrda qabul qilingan “Qish loq 

xoʻjaligi vazirligi huzuridagi  Agrosanoatni 
rivojlantirish agentligi faoliyatini tashkil 
etish toʻgʻrisida”gi qarorini keltirish kifoya. 
Unga koʻra, qishloq xoʻjaligi va oziq-
ovqat yoʻnalishida bir qator subsidiyalar 
belgilandi. Bu bilan dehqonlarga qoʻshimcha 
imkoniyatlar berilib, yangi tashab buslarga 
asos yaratildi. Endi hududlarda shu 
yoʻnalishda koʻchat yetishtirish va namunaviy 
bogʻlar, intensiv bogʻ va uzumzorlar, in-vitro 
usulida olinadigan koʻchatlar soni koʻpayadi. 
Shu asosda oziq-ovqat mahsulotlari 
yetishtirish hajmi oshadi, narxi arzonlashadi. 

Mamlakatimizda keyingi besh yilda yuqori 
qoʻshilgan qiymatli mahsulot ishlab chiqarish 
hajmini 1,5 baravar va eksport koʻrsatkichlarini 
2 baravar oshirish maqsadi qoʻyilgan. Bu bilan 
BMTning Barqaror rivojlanish maqsadlarini 
taʼminlash yoʻlidagi ishlar  jadallashadi. 
Oziq-ovqat xavfsizligini taʼminlash uchun, 
birinchi navbatda, ichki isteʼmol talabidan 
kelib chiqqan holda oziq-ovqat mahsulotlari 
ishlab chiqarishga eʼtibor qaratiladi. Aholining 
sogʻlom ovqatlanishi uchun zarur boʻlgan 
oqsil va mikroelementlar, vitaminlarga boy 
mahsulotlar, jumladan, meva-sabzavot, meva-
rezavor, poliz, dukkakli, goʻsht va sut, baliq 
mahsulotlari ishlab chiqarish hajmi koʻpayadi. 
Asosiy qishloq xoʻjaligi ekinlari urugʻlari 
ichki seleksiyasi rivojlantiriladi. Xalqaro 
indekslarda, jumladan, oziq-ovqat xavfsizligi 
indeksidagi (The Global Food Security 
Index) va global ochlik indeksidagi (Global 
Hunger Index) koʻrsatkichlar yaxshilanadi. 
Asosiy turdagi oziq-ovqat ekinlari hosildorligi 
oshiriladi. 2030-yilga qadar jami intensiv 
bogʻlar maydoni 110 ming gektarga, intensiv 
usulda sabzavot yetishtiriladigan maydonlar 
55,4 ming gektarga, shuningdek, ozuqa 
ekinlari maydonlari ulushi 15 foizga, moyli 
ekinlar maydoni ulushi 5,7 foizga yetkaziladi.

Oziq-ovqat mahsulotlari taʼminoti 
rivojlanishi va sifati oshishi hisobiga xalqaro 
insonparvarlik yordamlarida oziq-ovqat 
mahsulotlari bilan ishtirok etish imkoni yanada 
ortadi.

Umuman, strategiyalarda soha boʻyicha 
qilinadigan umumiy ishlar, meva-sabzavot 
mahsulotlarini, yogʻ-moy, sut va goʻshtni, 
donni qayta ishlash va un ishlab chiqarish 
sanoatini rivojlantirish boʻyicha choralar 
belgilab olingan.  

Oʻtgan vaqt mobaynida muayyan 
muvaffaqiyatlarga erishildi ham. Jumladan, 
“Organik mahsulotlar toʻgʻrisida”gi qonun 
qabul qilindi. Agrar tadbirkorlik subyektlari 
oziq-ovqat sohasida 808 ta xalqaro sertifikat 
olishiga koʻmaklashildi. Oʻtgan yili 10,6 ming 
gektarga organik usulda qish loq xoʻjaligi 
ekinlari ekilib, 31,7 ming tonna mahsulot 
yetishtirildi.

Paxta va gʻalla yetishtirish va sotishda 
erkin raqobatni taʼminlaydigan bozor 
tamoyillari joriy etildi. Yevropa Ittifoqining 
preferensiyalar berish tizimi (GSp+)ga 
muvofiq, Oʻzbekistondan 6 ming 200 turdagi 
mahsulot, jumladan, meva-sabzavotni boj 
toʻlovisiz eksport qilish imkoni berildi. 
Meva-sabzavotchilik va uzumchilikda oilaviy 
tadbirkorlikni rivojlantirish yoʻlga qoʻyildi. 
Agrobiznes ishtirokchilariga kreditdan erkin 
foydalanish hamda moddiy resurslar yetkazib 
beruvchilarni ixtiyoriy tanlash huquqi berildi. 
2024-yil mart oyidan boshlab qishloq xoʻjaligi 
yerlari elektron onlayn auksion savdolar orqali 
ijaraga berish hamda boshqa shaxsga oʻtkazish 
(qayta ijaraga berish) tartibi joriy qilindi. Paxta 
va gʻalla yetishtirishda davlat buyurtmasi bekor 
qilindi.

joriy yilda yurtimizdan 3,5 milliard dollarlik  
meva-sabzavot va oziq-ovqat mahsulotlari 
eksporti prognoz qilinayotgani ishlar nechogʻliq 
samara berayotganini anglatadi. 

Odamlar sogʻligʻi, turmush tarzi xavfsiz 
va toʻyimli oziq-ovqat mahsulotlariga 
bogʻliq. Taʼminot barqaror boʻlsa, jamiyat 
ham, iqtisodiyot ham rivojlanib boraveradi. 
Oʻzbekistonning ushbu yoʻnalishdagi bugungi 
islohotlari butun mazmun-mohiyati shu 
maqsadga qaratilgani bilan ahamiyatlidir.

dunyoda oziq-ovqat xavfsizligiga katta e’tibor qaratilmoqda
Bundan roppa-rosa bir yil oldin, yaʼni oʻtgan yilning sentabr oyida 
Samarqand shahrida oziq-ovqat xavfsizligiga bagʻishlab xalqaro 
konferensiya tashkil etilgan edi. 620 dan ziyod xorijiy mehmon 
hamda 30 dan ortiq nufuzli xalqaro tashkilot vakillarini bir 
joyga jamlagan ushbu anjumanga jahon miqyosida katta qiziqish 
bildirilgandi. Bu bejiz emasdi. Negaki oʻrtaga tashlangan masala 
global, mavzu muhokama qilinishga muhtoj  edi. Qolaversa, uning 
jahon siyosati va iqtisodiyotidagi inqirozlar tufayli qishloq xoʻjaligi 
mahsulotlarini yetkazib berish tizimida zanjirlar uzilishi va narxlar 
oshishiga sabab boʻlayotgan bir sharoitda oʻtkazilgani barchaning 
eʼtiborini tortgandi. Bunday fikrlarni xalqaro tadbirni yoritish 
chogʻida ishtirokchilarning aksariyatidan eshitgan edik.

MuvoFiQlik sertiFikatiga ega
kafOlaTlangan kO‘chaTlar ekiSh MO‘l hOSil 

va SifaTli MahSulOT OliSh garOvi

Davlatimiz rahbari 2024-
yil 19-sentabr kuni qishloq 
xoʻjaligidagi islohotlar ijrosiga 
oid taqdimot bilan tanishish 
chogʻida mamlakatimizda 
qishloq xoʻjaligi sohasining 
tarmoqlari koʻp va katta 
imkoniyatga ega ekanini 
taʼkidlagan edi.  Xususan, 
yurtimizda 266 ming gektar 
bogʻ va 132 ming gektar 
tokzor bor. Lekin bu unumdor 
tabiatimizga yarasha 
emas. Hududlarda yaxshi 
foydalanilmayotgan yer, boʻsh 
adirlar talaygina.

BUGUN PAYDO BO‘LIB QOLGAN
MUAMMO EMAS



www.yuz.uz yuz.uznews yuz.uz_news yuzyuz_official 2024-yil 16-oktabr, 209-son

5KO‘ZGuYANGI O‘ZBEKISTON
Institutda innovatsion faoliyatni rivojlantirish, tabiiy fanlar va 

muhandislik, matematika yoʻnalishidagi fanlararo, ilmiy tadqiqot va 
loyiha mashgʻulotlariga asoslangan zamonaviy taʼlim muhitini yaratish 

maqsadida STEAM laboratoriyasi barpo etildi.

Feruza YOʻLDOSHEVA,
pedagogika fanlari boʻyicha 
falsafa doktori,
dotsent, xalq taʼlimi aʼlochisi

Yoʻlga qoʻyib olingan taʼlim tizimi sifatli 
kadrlarni, sifatli kadrlar rivoj langan jamiyatni 
barpo etadi. Bunday kadrlar esa, avvalo, maktabda 
shakllanishini koʻz oldimizga keltirsak, ustozlar 
malakasini oshirish nechogʻliq muhimligi 
ayon boʻladi. Bugun eskirgan standartlar, 
stereotiplardan voz kechish vaqti kelganini 
maqomi yuksalayotgan har bir pedagog his 
qilmoqda. Ularning zimmasidagi masʼuliyat katta. 
Yillar davomida haminqadar sharoitlarda, nomiga 
malaka oshirib kelgan ustozlar bugun axborot-
kommunikatsiya texnologiyalari, multimedia 
vositalari, xalqaro miqyosda tan olingan ilgʻor 
taʼlim va tajriba, yangi metodika va oʻquv 
dasturlaridan oqilona foydalanishi shartligini 
yaxshi tushunmoqda. Zero, bugungi oʻquvchiga 
kechagi usul bilan dars berib boʻlmaydi. Ular 
qabul qilmaydi ham. Jahon andazalari darajasidagi 
taʼlim sifatini esa zamonaviy fikrlaydigan, bilimli 
va malakali ustozlar taʼminlaydi. 

Abdulla Avloniy nomidagi pedagoglarni 
kasbiy rivojlantirish va yangi metodikalarga 
oʻrgatish milliy tadqiqot instituti har tomonlama 
modernizatsiya, moddiy va maʼnaviy 
yangilanishga muhtoj edi.  Prezidentimizning 
2024-yil 21-iyundagi “Maktabgacha va maktab 
taʼlimi tashkilotlari xodimlarini uzluksiz kasbiy 
rivojlantirish tizimini takomillashtirish boʻyicha 
qoʻshimcha chora-tadbirlar toʻgʻrisida”gi 
qarori bilan muassasa Abdulla Avloniy 
nomidagi pedagogik mahorat milliy institutiga 
aylantirildi. Tabiiyki, 90 yillik tarixga ega 
dargohning avvalgi qiyofasini bugungisi bilan 
taqqoslab boʻlmaydi. Yaqinda Oʻqituvchi 

va murabbiylar kuni arafasida davlatimiz 
rahbari toʻliq taʼmirdan chiqarilgan majmua 
bilan tanishdi. Haqiqiy bilim, tafakkur muhiti, 
xalqaro tajriba va yechimlar qaror topgan ushbu 
manzilda soha xodimlari bilan muloqot qildi. 

— Bu institut kutib oʻtiruvchi emas, 
targʻibotchi, yetakchi boʻlishi kerak. 
Hududlardagi oʻqituvchi va direktorlarni 
koʻproq taklif etib, barcha maktablarda 
sifatni oshirish zarur. Yangi zamon kishisi, 
kelajagimiz bunyodkorlari maktabda 
tarbiyalanadi. Taʼlimsiz kelajak yoʻq, — dedi 
Prezidentimiz.

Institutning yangi binosi maʼrifiy 
sohalarda kechayotgan islohotlarning yorqin 
namunasidir. Ilgari zamon talablariga mos 
boʻlmagan binolarda mashgʻulotlar oʻtilgan, 
auditoriyalarda zamonaviy oʻquv uslublarini 
oʻrgatish uchun yetarli shart-sharoitlar mavjud 
boʻlmagan. Institut binosi, uning faoliyati bugun 
mutlaqo yangicha qiyofa kasb etgan. Yangi 
binoda 850 oʻrinli zamonaviy oʻquv xonalari, 
Axborot-resurs markazi,  Abdulla Avloniy 
xotira muzeyi hamda malaka oshirishga kelgan 
pedagoglar uchun 560 oʻrinli mehmonxona 
tipidagi zamonaviy yotoqxona joylashgan.

Toshkent shahri pedagoglarni yangi 
metodikalarga oʻrgatish milliy markazi hamda 
Nizomiy nomidagi Toshkent davlat pedagogika 
universiteti tasarrufidagi Respub lika pedagogik 
taʼlim resurs markazi faoliyati institutga 
qoʻshish orqali tugatildi. Institut tuzilmasida 
Xalqaro tadqiqotlar markazi ham ish boshladi. 
ushbu markaz mamlakatimizning xalqaro 
tadqiqotlarda ishtirok etishiga tayyorgarlik 
koʻrish, unda Oʻzbekiston ishtirokini taʼminlash 
vazifasini amalga oshiradi.

Institutdagi yangi kutubxonani haqi qiy ziyo 
maskani deyish mumkin. Shinam kutubxona bu 
yerga keluvchilarga dunyo tamadduniga xizmat 
qilgan asarlarni oʻrganish, oʻzlashtirish, tadqiq 
etish, sifatli va badiiy jihatdan pishiq, tafakkurni 
boyitadigan va aqlni peshlaydigan adabiyotlar 
bilan tanishish muhitini beradi.

Muassasada malaka oshirish va qayta tayyor-
lashning anʼanaviy, muqobil hamda dual shakllari, 
shu jumladan, sunʼiy intellekt texnologiyalari 
asosida oʻqitish joriy etilgan. Situatsion oʻquv 
xonasi Qoraqalpogʻiston Respublikasi va 
 viloyatlardagi pedagogik mahorat markazlari 
bilan videoaloqa orqali ulangan. 

Inklyuziv taʼlim va psixolog xonalarida 
shu yoʻnalishda ishlaydigan defektolog va 
tarbiyachilar malakasi oshiriladi. Media-
studiyada videodarslar tas virga olinadi. 
Shuningdek, institutda konferensiya zali, 
kompyuter va seminar xonalari, oshxona bor.

Kutubxona bilan tutash yoʻlak Abdulla 
Avloniy muzeyiga olib boradi.  Muzeyga 
qadam qoʻyarkansiz, Avloniy bir muddat 

chiqib ketganu tezda kirib keladigandek 
muhitni tuyasiz. Koʻzingiz Prezidentimizning 
“Jadidlar: milliy oʻzlik, istiqlol va davlatchilik 
gʻoyalari” mavzusidagi xalqaro konferensiya 
ishtirokchilariga yoʻllagan tab rigidagi mana bu 
fikrlarga tushadi. “Ular shu yoʻlda fidoyilik 
koʻrsatib, yangi usul maktablari, teatr va 
kutubxonalar, nashriyotlar ochdilar. Jamiyat 
aʼzolarining dunyoqarashi va turmush 
tarzini oʻzgartirish maqsadida gazeta va 
jurnallar nashr etdilar. Yoshlarni ilgʻor 
davlatlarga oʻqishga yubordilar”.

Abdulla Avloniyning pedagogik hayot 
yoʻli, jamoat arbobi, noshir  sifatidagi 
fidoyiligi, millat, xalq uchun taʼlim sohasida 
amalga oshirgan ishlarini koʻrib, sizda ham 
vatanparvarlik hissi joʻsh urishi  tabiiy. Shu 
davrga oid tarixiy suratlar allomaning serqirra 
faoliyatidan soʻzlaydi. 

Avloniyning bebaho merosi ichida uning 
pedagogik mahorati alohida oʻrin tutadi. 
Yangi usul maktablari uchun yangi darslik lar 
zarur edi. Alifbo darsligi, ona tili saboqlari, 
maktablarda adabiyot oʻqitish va shunga 
oʻxshash darsliklar bir zum sizni oʻtgan asr — 
jadidlar yashagan davrga oshno etadi. Chop 
etilgan gazeta, jurnallardan namuna, nusxalar 
aks etgan installyatsiya joylashtirilgan. 

— Sunʼiy intellekt yordamida jadid larning 
qiyofasi gavdalantirilib, taʼlim-tarbiya haqidagi 
fikrlarini oʻzlarining tilidan soʻzlatishga 
harakat qildik, — deydi Maktabgacha va 
maktab taʼlimi vaziri maslahatchisi Azizbek 
Turdiyev. — Muzeyda Avloniy va boshqa 
jadid bobolarimizning serqirra faoliyati, tarixi, 
ibratli harakatlari, ular yaratgan darslik va 
qoʻllanmalar, tarixiy manbalar, oʻsha davr dagi 
yangi usul maktablari, teatr va kutubxonalar, 
nashriyotlar haqida qimmatli maʼlumotlarni 
koʻrish mumkin.

Zamon rivojlanyapti. 
Tabiiyki, barcha sohalar 
qatori taʼlim tizimi oldiga 
ham yangi talablar 
qoʻyilyapti. Yurtimizda 
inson kapitaliga sarmoya 
kiritish, taʼlimni isloh qilish, 
jamiyatda oʻqituvchining 
obroʻ va mavqeini oshirish 
borasidagi ishlar koʻlami 
kengaygan. Sohadagi 
istiqbolli odimlarni 
qanchalik eʼtirof etmaylik, 
taʼlim sifatini doimiy 
takomillashtirish eng asosiy 
masala boʻlib qolaveradi. 
Bu esa pirovardida 
oʻqituvchining oʻz ustida 
muntazam ishlashi, kasbiy 
rivojlanishini talab etadi.

pedagogik mahorat milliy institutiga 
   shunday talab qoʻyildi

Yangi O‘zbekiston maktab ostonasidan boshlanadi

TARG‘IBOTCHI VA YETAKCHI

Oʻsha betakror onlarda ham, keyin ham 
otam bir gapni takrorlar edi: “Qizim, har bir 
odam oʻz maqsadi sari intilar ekan, marraga 
yetish hech qachon oson boʻlmaydi. Sen 
goʻyo muzliklar qoplagan choʻqqiga intilasan. 
chiqib olguningcha qancha mashaqqatni 
boshdan kechirishing tayin. Toʻsiqlar, ortga 
qaytishlar, koʻrolmasliklar boʻlishi mumkin. 
Agar maqsadingni aniq qoʻyib, qalbingni pok, 
niyatingni xolis qilsang, shu choʻqqiga, albatta, 
chiqa olasan”.

Shunda otamni mahkam quchib: “Men 
alpinistlardan ham chaqqonman. Albatta, siz 
aytgandek irodali va yaxshi inson boʻlaman. 
Maqsadlarimga oson erishaman”, derdim.

Ochigʻi, otam aytganidek maqsadlarga 
erishish mashaqqatini oʻsha damda yaxshi 

Munosabat

anglamagan ekanman. Hayot sinovi va 
imtihonlaridan oʻta boshlaganim sayin bu 
yoʻl qanchalar azobli boʻlsa, shunchalik 
sharafli ekanini his qildim. Bu yoʻlga duolari, 
tilaklari bilan yoʻllagan ota-onam oldida bir 
umr taʼzimdaman. Shu bilan birga, oʻqituvchi 
boʻlishimda hurmatli ustozlarimning ham 
hissasi juda katta.

Jadid bobolarimiz oʻqituvchini bejiz millat 
tarbiyachisi, shamchirogʻi deb atamagan. 
Ularning taʼlim-tarbiya haqidagi asarlarini 
oʻqiganimda qattiq hayajonlanaman. Xalq 
maʼrifati, maʼnaviyati uchun jonkuyar lik bilan 
xizmat qilgan bobolarimizning oʻsha paytdagi 
talabi va tashabbusidan ilhomlanaman. 
Masalan, Abdurauf Fitrat “Oila” asarida 
bunday deydi: “dunyo kurashning umumiy 
maydoniga oʻxshaydi va bu maydonning 
pahlavoni insonlardir. Har bir kishi barkamollik 
yoshiga yetgach, oʻz saodati tashvishi uchun 
shu maydonda kurashmasdan iloji yoʻqdir. Bu 
kurashda gʻolib chiqish uchun uch xil oʻlchov 
quroliga ega boʻlishi kerak: salomatlik, sogʻlom 
fikr va pok axloq. Har bir kishi shu uch quroldan 
birisiz maydonga kirsa, albatta, magʻlub 
boʻladi”.

Demak, farzandi baxtli boʻlishini xohlagan 
har bir ota-ona uni bu maydonning gʻolibi 
qilib tarbiyalashi kerak. Bu jarayonda esa 
oʻqituvchilarning xizmati katta. Nizomiy 
nomidagi Toshkent davlat pedagogika 

universitetida xotin-qizlar bilan boʻlgan har 
bir suhbatda taʼlim borasidagi  haqiqatlarni 
hayotimiz mezoniga aylantirish muhim ekanini 
koʻp taʼkidlayman. 

Onam bolaligimda menga tez-tez 
tariximizdagi olim, shoir ayollar hayotidan 
hikoya qiluvchi kitoblar sovgʻa qilardi. Keyin 
har bir oʻqigan kitobim haqida avval bayon, 
soʻngra insho yozdirardi. Prezidentimiz 
Oʻqituvchi va murabbiylar kuni munosabati 
bilan oʻtkazilgan bayram tadbirida pedagog-
larga bunday murojaat qildi: “Siz, hurmatli 
ustozlar maktab oʻquvchilaridan “Men qanday 
kasb egasi boʻlmoqchiman?” degan mavzuda 
insholar, yozma ishlar olasizlar. Lekin 
oʻquvchilar yozgan ana shu ishlar tahlili bilan 
kimdir shugʻullanyaptimi?”.

davlatimiz rahbari shu savolni berganida 
beixtiyor bolaligimdagi oʻsha onlar yodimga 
keldi. Ota-onamning bizni kitobxonlikka 
qiziqtirish yoʻlidagi ishlari, hatto yonimizda 
oʻtirib, oʻzi oʻqigan kitoblar haqida soʻzlab 
bergani bola shuurimizda juda katta taassurot 
qoldirgan.

chingiz Aytmatovning “Birinchi muallim” 
asari haqida insho yozgan chogʻimda “Kelajakda 
oʻqituvchilik kasbini egallashni orzu qilaman”, 
deganim hamon esimda. Otam bu inshomni oʻqib, 
ancha paytgacha men bilan suhbatlashib oʻtirgan. 
Birinchi oʻqituvchisi haqidagi xotiralarini maroq 
bilan soʻzlab bergan.

Keyingi yillarda ayollarni faqat uy bekasi 
emas, balki oʻz sohasida mohir, yetakchi 
boʻlishi mumkin ekani isbotini topmoqda. 
Ayollar taʼlimi borasida ulkan oʻzgarishlar 
yuz berdi. Ular jamoatchilik tafakkurida ham 
burilish yasadi. Prezidentimiz taʼlimni qoʻllab-
quvvatlashga katta eʼtibor qaratib, “Najot — 
taʼlimda, najot — tarbiyada, najot — bilimda. 
chunki barcha ezgu maqsadlarga bilim va 
tarbiya tufayli erishiladi”, degan gʻoyani ilgari 
surmoqda.

Mamlakatimizda xotin-qizlarni ilmiy 
faoliyatga keng jalb etish, dasturiy ishlanmalari, 
innovatsion gʻoyalarini qoʻllab-quvvatlash 
borasida salmoqli ishlar bajarilmoqda. 
Jumladan, 2022-2026-yillarga moʻljallangan 
Xotin-qizlar taʼlimini qoʻllab-quvvatlash 
dasturi qabul qilindi. Dasturda zamonaviy 
siyosiy menejment va innovatsion gʻoyalarni 

tatbiq etish, yangi avlod kadrlarini tayyorlash 
masalasi ham ustuvor vazifa qilib belgilandi. 
Biz ham izlanuvchan va bilimga tashna xotin-
qizlar bilan birga universitetimizda “Yosh 
izlanuvchi” klubini tashkil etganmiz. Unda 
tadqiqotchi ayol-qizlarning pedagogik taʼlim 
borasidagi innovatsion gʻoyalarini oʻrganamiz. 
jamoamiz bilan birga tashabbus kor yosh 
tadqiqotchilarga koʻmaklashamiz, qoʻllab-
quvvatlaymiz, muammolarga yechim izlaymiz. 
Klub aʼzolaridan 2 nafari 2022-yili Abdulla 
Avloniy nomidagi stipendiya sohibi boʻldi. 
joriy yilda esa 1 talabamiz nomdor davlat 
stipendiyasining respublika saralash bosqichiga 
yoʻllanmani qoʻlga kiritdi.

Najot taʼlimda ekani, oilani, millatni taʼlim, 
bilim qutqarishi va rivojlantirishi haqidagi 
gaplar sira balandparvoz iboralar emas, 
ayni hayotiy haqiqat. Xalqning farovonligi, 

davlatning qudratini taʼminlashda, farzandlarni 
bekamu koʻst qilib voyaga yetkazishda ilmli 
onalarning hissasi katta. Hamma davrda 
ham ayollarga oʻzini namoyon etishi uchun 
sharoit yetarli boʻlmaydi. Koʻp hollarda 
turli stereotiplar, vaziyatlar toʻsqinlik qilishi 
mumkin. Shukrki, hozir oʻzimizni namoyon 
etishimiz, ilm olishimiz, izlanishimiz va ijod 
qilishimiz uchun barcha imkoniyat bor.

Maʼlumotlarga koʻra, hozir OTMlarda 
taʼlim olayotgan 1 million 300 mingga yaqin 
talabaning yarmidan koʻpi, yaʼni 653 mingdan 
ziyodi ayol-qizlar. Magistraturada oʻqiyotganlar 
orasida ham opa-singillarimizning ulushi koʻp. 
Salkam 14 mingni tashkil etmoqda. Bu jami 
magistrantlarning qariyb 60 foizi degani. Joriy 
oʻquv yilida ehtiyojmand oilalarga mansub 1 
ming 914 xotin-qiz oliygohlarga qoʻshimcha 
davlat granti asosida oʻqishga qabul qilindi. 181 
ming 500 dan ortiq ayol-qiz uchun imtiyozli 
taʼlim krediti ajratildi. Ijtimoiy himoyaga muhtoj 
oilalar vakillari, yetim qolgan yoki ota-ona 
qaramogʻidan mahrum 2 mingdan ziyod talaba 
uchun 14 milliard 500 million soʻm kontrakt 
puli mahalliy budjetlar hisobidan qoplab berildi. 
davlat oliygohlarining magistratura bosqichida 
oʻqiyotgan xotin-qizlarning kontrakt puli budjet 
hisobidan toʻlanayotir. Hozir ilm-fan sohasida 
5 mingga yaqin olim ayollar-qizlar faoliyat 
yuritayotgani ham yutugʻimizdir.

Oliygohlarda esa 14 mingdan ziyod opa-
singlimiz pedagogika va ilmiy tadqiqot 
yoʻnalishida ishlab, oʻz mavzulari boʻyicha 
xorijiy davlatlardagi OTMlarda eʼtirof 
etilmoqda. Bu maʼlumot va raqamlar, avvalo, 
qizlarimiz, opa-singillarimizning intellektual 
salohiyati naqadar balandligidan, sharoit va 
imkoniyat yaratib berilsa, ular har qanday 
yuksak marrani zabt etishga qodirligidan 
dalolat.

Mana shunday maʼrifatparvar, yuksak 
maʼnaviyat yoʻlida tobora rivojlanib borayotgan 
yurtda yashayotganimdan juda baxtliman. 
pedagogik faoliyatim bilan shogirdlarimning 
ilmiy intilishlari roʻyobiga hissa qoʻsha olsam, 
oʻzimni baxtiyor his etaman. Ona vatanim 
ravnaqi, ilm-maʼrifati yoʻlida mehnat qilishdan 
aslo tolmayman!

MUALLIM — MILLAT TARBIYACHISI
Fermer oilasida dunyoga kelganman. Shu ona zamin boʻyidan mast 
boʻlib, ertayu kech uning fayzu barakaga toʻla bagʻrida mehnat 
qilishdan aslo tolmaydigan inson farzandiman. Har tong otam 
yelkasiga ketmonini qoʻyib dalaga oshiqqan chogʻda men — 3-4 
yoshli qizaloq pildirabgina unga hamroh boʻlishni yaxshi koʻrardim. 
Sahar chogʻi qushlarning xonishi, tiniq osmon bagʻridagi oppoq 
parqu bulutlar raqsi, terakzorlarda esgan shabbodaning mayin 
qoʻshigʻi dilimni erkalar, otamga savollar berib charchamas edim. 

jadidlarning milliy davlatchilik rivojidagi 
oʻrni va taʼsiri bugungi oʻqituvchilarni 
maʼnaviy uygʻoqlik va ogohlikka undaydi. 
Jadidlar gʻoyasi maktab usulida ham, teatr, 
matbuot masalasida ham bugun qayta hayot 
boshladi. Yangidan tashkil etilgan institutda 
yaratilgan shart-sharoit bunga birgina misoldir. 

Institutda innovatsion faoliyatni 
rivojlantirish, tabiiy fanlar va muhandislik, 
matematika yoʻnalishidagi fanlararo, ilmiy 
tadqiqot va loyiha mashgʻulotlariga asoslangan 
zamonaviy taʼlim muhitini yaratish maqsadida 
STEAM markazi barpo etildi. Mazkur markaz 
oʻquvchilarning mavjud bilimlarini yanada 
qoʻllab-quvvatlash bilan birga ularning fanga 
qiziqishini oshirishga ham xizmat qiladi. 

— 2025-yildan boshlab maktabgacha va 
maktab taʼlimi tashkilotlari rahbar,  pedagog 
va mutaxassis kadrlarini qayta tayyorlash va 

malakasini oshirishning yaxlit tizimi joriy 
qilinadi, — deydi maktabgacha va maktab 
taʼlimi vaziri oʻrinbosari  Sardor Rajabov. — 
Unda Prezident maktablarida toʻplangan ilgʻor 
tajribalar uzluksiz kasbiy rivojlantirish tizimi 
orqali umumiy oʻrta taʼlim muassasalariga 
keng tatbiq etiladi. 

Shuningdek, joylarda tanlab olingan 
tayanch maktablarda “Kasbiy rivojlanish kuni” 
va barcha maktablarda “Kasbiy rivojlanish 
soati” tadbirlari tashkil etib boriladi. Bundan 
koʻzlangan maqsad oʻqituvchilarning kasbiy 
mahoratini oshirish, ijodiy ishlash va oʻz 
bilimini muntazam boyitib borish, zamonaviy 
oʻqitish metodikasi va axborot-kommunikatsiya 
texnologiyalaridan unumli foydalanish 
koʻnikmalarini rivojlantirishdan iborat.

Risolat MADIYEVA,
“Yangi Oʻzbekiston” muxbiri



Maxtumquli Firog‘iy tavalludining 300 yilligi

Festival

Maʼlumotlarga koʻra, joriy yilning 
oʻtgan 9 oyi mobaynida ikki millionga 
yaqin mahalliy va 460 mingdan ortiq 
xorijlik sayyoh kelgan. Bu koʻrsatkich 

Hassos soʻz sanʼatkorining chuqur 
gumanizm bilan sugʻorilgan asarlarida mard 
va matonatli, mehnatkash turkman xalqining 
ezgu qadriyatlari hamda olijanob fazilatlari 
tarannum etilgan. Ayni damda u hamisha xalq 
bilan hamdard boʻlish, turli millat va elatlar 
oʻrtasida oʻzaro ahillik, hamjihatlik rishtalarini 
mustahkamlashga chaqiradi. Shu bois, uning 
ijodi barchamiz, ayniqsa, yoshlarimiz uchun 
ibratlidir.

Yaqinda davlatimiz rahbari shoir va 
mutafakkir Maxtumquli Firogʻiy tavalludining 
300 yilligiga bagʻishlangan xal qaro forumda 
ishtirok etdi va nutq soʻzladi. Mamlakatimiz 
yetakchisi oʻz nutqida “Maxtumquli oʻzbek 
xalqi uchun ham gʻoyat ardoqli va suyukli 
siymo ekani bilan biz haqli ravishda 
faxrlanamiz. Ul zot  Xivadagi Shergʻozixon 
madrasasida tahsil olgan, dunyo viy va diniy 
ilmlarni chuqur oʻrgangan. Ayni vaqtda u 
buyuk oʻzbek shoiri Alisher Navoiy ijodini 
yuksak qadrlagani ham mushtarak tariximiz 
sahifalari orqali yaxshi maʼlum.

Bugungi kunda oʻlkamizda 
Maxtumqulining dilbar sheʼrlari va 
qoʻshiqlari doimo yangrab, qalblarimizda 
yashab kelmoqda. Hech shubhasiz, 
uning boqiy asarlari azaldan bir-biriga 
qardosh va yelkadosh boʻlgan xalqlarimiz 
oʻrtasidagi doʻstlik tuygʻularini yanada 
mustahkamlashga xizmat qilmoqda”, deya 
taʼkidlar ekan, xalqimizning shoirga boʻlgan 
hurmat-ehtiromini ifoda etdi.

Ulugʻ mutafakkir Genrix Geyne “Har bir 
inson koinotdir, u inson bilan birga tugʻilib, 

oʻtgan yilgiga nisbatan 20 foiz oshganini 
koʻrish mumkin. Tahlillarga koʻra, 
 viloyatga, asosan, gastroturizm, ekoturizm, 
agroturizm, ziyorat turizmi va etnoturizm 
boʻyicha eng koʻp sayyoh kelayotir. 
2023-yilda vohada turizm eksporti qiymati 
42 million dollar boʻlgan boʻlsa, joriy 
yilning 9 oyida bu koʻrsatkich 80 million 
dollarga yetkazildi. Yil yakunigacha 100 
million dollarga yetkazish rejalashtirilgan.

joriy yilda Shahrisabz shahri Iqtisodiy 
hamkorlik tashkiloti tomonidan 
“Turizm poytaxti” deya  eʼlon qilingani 
viloyatning turizm imkoniya tini targʻib 
etish hamda keluvchilar sonining 
oshishiga sabab boʻldi. Buning natijasida 
Shahrisabz tumani Miraki qishlogʻiga 
“Turizm qishlogʻi” maqomi ham berildi. 

Ayni kunlarda Shahrisabz tumanida 
sayyohlar uchun zurur imkoniyatlar yaratish, 
baland togʻ turistik markazlarida xizmat 
koʻrsatishni yoʻlga qoʻyish borasidagi ishlar 

qizgʻin pallaga kirgan. Yaqinda Shahrisabz 
shahri yana bir nufuzli tadbirga mezbonlik 
qildi.

Shahar markazidagi Oqsaroy maj muasi 
maydonida “Musaffo osmon” shiori ostida 

ilk bor I Xalqaro havo sharlari festivali 
oʻtkazildi. Tadbirda Xal qaro aeronavtika 
federatsiyasi vakillari, xorijlik mehmonlar 
hamda mamlakatimizning soha boʻyicha 
vakillari ishtirok etdi.

— Bundan oldin 117 ta davlat osmonida 
havo sharida samoga koʻtarilganman. 
Anchadan beri Oʻzbekiston osmonida 
uchish orzusida edim, — deydi Xalqaro 
aeronavtika federatsiyasi vakili Elli 
Danington xonim. — Oʻzbekistonga ilk 
bor kelishim. Bu yerning aholisi juda 
mehribon, mehmondoʻst, samimiy. Buning 
uchun oʻzbek xalqiga koʻp rahmat aytaman. 
Shahringizning bir-biridan goʻzal tabiat 
manzaralari, tarixiy obidalari, samimiy 
odamlari haqida boshqa mamlakatlarda 
maqtanib gapirib beraman.

Festival doirasida ishtirokchilarga 
yurtimizning oʻziga xos iqlimi, betakror 
tabiati, urf-odatlar va milliy hunarmand-
lik haqida maʼlumot berildi. Folklor 
jamoalarining milliy kuy-qoʻshiqlari va 
raqslari namoyish etildi.

— Havo sharlari parvozi koʻpgina xorijiy 
davlatlarda yaxshi yoʻlga qoʻyilgan, — 
deydi Oʻzbekiston aeronavtika federatsiyasi 

rahbari Tohir Soliyev. — Bu mamlakatda 
turizm rivojlanishiga xizmat qiladi. Shu 
bois, yurtimizning barcha hududlarida havo 
shari parvozini yoʻlga qoʻyish uchun harakat 
qilyapmiz. Bundan tashqari, shu yoʻnalishda 
maktab tashkil etish rejalashtirilgan.

Tadbir qatnashchilari shu kuni oʻtkazilgan 
Xalqaro anor festivalida ham ishtirok etdi.

— Ikkita festivalning bir paytda 
oʻtkazilgani mehmonlarda oʻzgacha taassurot 
qoldirdi. Ular vohaning betakror tabiatini 
tomosha qilish bilan birga totli mevalarimiz 
haqida ham tasavvurga ega boʻldi, — deydi 
Qashqadaryo viloyati hokimi oʻrinbosari 
Alisher  Zokirov.

Xalqaro havo sharlari festivalining keyingi 
manzili Xiva shahri boʻladi. Tashkilotchilar 
fikricha, Keshda boshlangan tadbir Xorazmda 
yakunlanishi rejalashtirilgan.

Akbar RAHMONOV,
“Yangi Oʻzbekiston” muxbiri

birga oʻladi”, deganida odamzodning koi not 
darajasida beqiyos keng tafakkur va dunyoviy 
ilmlarga intilib yashashini, bunda adabiyotning 
oʻrni beqiyos ekanini nazarda tutgan boʻlsa 
kerak.

Maxtumquli Firogʻiy ijodiga nazar solsak, 
nafaqat inson olamini, balki butun koinot sir-
asrorlarini ochiq-oydin tasavvur qila olamiz. 
Shoir “Bilmasmisan” sheʼrida:

Maxtumquli soʻzlamoqda 
toʻqqiz falak Zuhrosi

Yetti yulduz qardoshi Oyning, 
Kunning porasi.

Nuridiydam chashmasi, 
Safo, Marvo orasi, 

Sulaymondek ahdimni 
sindirganim bilmasmisan?

deb taʼkidlar ekan, xar bir satrda butun  koinot 
sir-asrorlariga ishora qiladi. Sheʼrdagi toʻqqiz 
falak, yetti yulduz, Oy, Kun taʼrifi Maxtumquli 
koʻngil olamidagi koinotning sheʼrlaridagi 
ifodasiga aylanganini koʻramiz.

Biz Maxtumqulini nafaqat shoir, balki 
donishmand, faylasuf, astronom, sayohatchi, 
dunyo xaritasini yaxshi biluvchi geograf, bir 
soʻz bilan aytganda, dunyoviy ilmlar bilimdoni 
sifatida ham eʼtirof etamiz. Uning Turkiya, 
Ozarbayjon, Dogʻiston, Eron, Suriya, Iroq va 
boshqa koʻplab mamlakatlarga sayohat qilgani 
maʼlum.

Maxtumquli butun koinotni, Yer kurrasidagi 
mamlakatlarni va ular orasidagi masofalarni 
quyidagi sheʼrida toʻliq ochib bergan:

Magʻribdan Mashriqdir dunyoning yuzi
Bir yuz qirq olti ming ogʻoch bu dunyo...
...Hisob etdim dunyo boshdan oyoqqa 
Uch yuz oltmish yillik yoʻldir bu dunyo...
Bu sheʼrda dengiz va daryolar, togʻlar, 

mamlakatlar oʻrtasidagi masofa, sahro, choʻl, 
ularning chegarasi, dunyo xalqlari tili singari 
maʼlumotlar oʻrin olganki, buni oʻqigan 
inson kichik bir sheʼrda galaktika va Yer shari 
borasidagi bilimini oshira oladi.

Yurtimizda Maxtumqulidan toʻrt qator 
sheʼr bilmaydigan inson yoʻq. Uning ashʼorlari 
qoʻshiqlarga aylanib ketgan. Hikmatlari esa 
maqol va matallarga singib, xalq orasida 
suhbatlarning bosh mavzusi boʻlib kelmoqda. 
Qisqasi, xalqimiz Maxtumqulini oʻz shoiri deb 
biladi.

Qoraqalpoq xalqining avlodlarga koʻp-
lab sheʼr, dostonlar qoldirgan benazir  shoiri 
Berdaq ruhiy olami Maxtumquli ilhom 
sarchashmalaridan oziqlangan. Jumladan, u bir 
sheʼrida:

Maxtumqulini oʻqiganda,
Aytar edim har zamonda,
Nuqson bormi beglar anda,
Soʻzin tavob qilar edim,

deb yozgandi.

Shuningdek, qoraqalpoq xalqining Ajiniyoz, 
Kunxoʻja, Umar, Oʻtash singari klassik shoirlari 
va XX asr adabiyotidagi Sodiq Nurimbetov, 
Abbos dobilov, Tilovbergan jumamurodov, 
Ibroyim Yusupov singari atoqli namoyandalari 
ham Maxtumqulini oʻziga ustoz bilgan.

Ajiniyozning “Bu dunyoning koʻrki odam 
bolasi”, “Davron boʻlmadi”, “Koʻnglim 
mening” va boshqa koʻplab sheʼrlari 
Maxtumquli ruhiy olamini yorqin aks ettiradi. 
Masalan, Maxtumquli bir sheʼrida:

“Kim gʻam chekdi, kim yigʻladi, 
kim kuldi,

Ishratli bir goʻzal zamon boʻlmadi”,
deb yozgan boʻlsa, Ajiniyoz:

“Sanamlar qoʻlida tilla soz edim, 
Avjga keltirar bir jonon boʻlmadi”,

deydi. 
Oʻzbekiston Qahramoni, xalq shoiri Ibroyim 

Yusupov Maxtumquli hayoti va ijodini chuqur 
oʻrgangan, u haqda bir necha maqolalar yozgan, 
sheʼrlarini qoraqalpoq tiliga tarjima qilgan. 
Shoirning Maxtumqulidan ruhlanib yozgan 
“Namasan”, “Toʻyi turkmanning”, “Yodimga 
tushdi”, “Boʻlmasa” kabi yuzlab sheʼrlarini 
bunga misol qilish mumkin.

Maxtumquli “Nimasan” sheʼrida bunday 
yozadi: 

Qaroqchimi yo saidmi, xoʻjami,
Yo soqiymi, yo sharobmi, yo jommi,
Yo yilmisan, yo kunduzmi, kechami,
Yo oymisan, yo kunmisan, nimasan?..
Ibroyim Yusupovning shu uslubdagi sheʼri 

bunday jaranglaydi: 
Yil hosil moliga bozor topolmay
Hushyor tortgan karvonmisan, nimasan?
Yurakda sheʼr boʻlib, sirtga chiqolmay,
Yigʻlab ketgan armonmisan, nimasan?
Maxtumquli sheʼriyati bilan qoraqalpoq 

mumtoz shoirlari ijodidagi yaqinlik ikki 
xalqning qadriyatlari, maʼnaviyati, urf-odatlari, 

oʻzaro bagʻrikenglik, birodarlik fazilatlari 
mushtarakligidan dalolat.

Shu oʻrinda adabiyotshunos olim, 
xalqaro Maxtumquli Firogʻiy nomidagi 
davlat mukofoti sovrindori, filologiya fanlari 
doktori, marhum Karimboy Quramboyevning 
“Qoraqalpoq-turkman adabiy aloqalarida 
Maxtumquli ijodining vositachilik roli” 
maqolasiga diqqatingizni qaratmoqchiman. 
Unda taʼkidlanishicha, yurtimizda Maxtumquli 
ijodiga qiziqish hech qachon pasaygan emas. 
Aksincha, yillar oʻtgani sari shoir merosini 
yangi mezonlar, yangi qarashlar asosida 
oʻrganish, targʻib va tarjima qilish kuchayib 
boradi.

Ayniqsa, mustaqillik yillarida Maxtumquli 
ijodiga murojaat qilish hayotiy zaruratga, 
maʼnaviy ehtiyojga aylanib bormoqda. 
Shoirning har bir sheʼrida ilgari surilgan 
gʻoyalar kitobxonlar bilan birga ijod ahli uchun 
ham maʼnaviyat bulogʻidir. Shuning uchun 
boʻlsa kerak, bugungi qoraqalpoq adabiyoti 
vakillari Maxtumquli ijodiga qayta-qayta 
murojaat etmoqda. Uning asarlaridan ruhlanib, 
original sheʼrlar, naziralar, muxammaslar, 
oʻxshatmalar yaratyapti. T.Qabulov, 
A.Ajiniyozov, K.Rahmonov, J.Izbosqonov, 
U.Pirjanov, A.Oʻtepbergenov, T.Sarsenboyev 
kabi shoirlarning Maxtumquli yoʻlida yozgan 
turkum sheʼrlarini, gʻazallariga bogʻlagan 
muxammaslari, bagʻishlovlarini ibratli tajriba 
sifatida tilga olish mumkin. Hozir ularni 
nomma-nom sanasak, kattagina roʻyxat yuzaga 
keladi. Bular Maxtumquliga ergashishning 
yorqin misoli, ijodiy ilhomning samaralaridir.

Maxtumquli asarlari qaysi tilga tarjima 
qilinmasin, qoʻldan qoʻlga oʻtib, kitob titilib 
ketguncha mutolaa qilinadi. Bu har qanday 
ijodkorning oliy orzusidir. Ijodkor kitobi 
hozirgina nashrdan chiqqandek yap-yangi emas, 
qayta-qayta oʻqilib varaqlari titilib, muqovasi 
yirtilib ketishini istaydi. Chunki kitobning 
qoʻlma-qoʻl boʻlayotgani hayot falsafasi, 
iymon-eʼtiqod, mehr-oqibat, vatanparvarlik 
fazilatlari davomiyligi alomatidir.

Maxtumqulining 1957-yili leningradda 
chop qilingan, toʻla asarlar toʻplamini qoʻlga 
olganimda koʻksimda quyosh porlaganday 
boʻlgan edi. Oʻsha kitob ham oʻqilaverib 
titilib ketgandi. Uni qayta-qayta oʻqigan, 
hayot haqiqatlarini chuqur anglagan va 
tarjima qilishga kirishgan edim. 2022-yilda 

bu or zum amalga oshib, Maxtumqulining ikki 
jildlik asarlari toʻplami mening tarjimamda 
oʻzbek tilida nashr etildi va oʻquvchilarini 
topdi.

Aytmoqchimanki, Maxtumquli ham 
ustozim, ham maʼnaviy otamdir. Ijodkor 
ruhiy holati tez-tez oʻzgarib turishi bilan 
bosh qalardan farqlanadi. Baʼzan hayot 
mashaqqatlari qiynaganda ham, baxtdan 
toʻlib toshganda ham Maxtumquliga murojaat 
qilishga odatlanganman. Har safar oʻzimni 
qiynayotgan koʻpgina savollarga undan javob 
topganman. Sabr-toqat, mehr-oqibat singari 
fazilatlarning inson uchun naqadar muhim 
ekanini anglaganman. 

Shu bilan birga, Maxtumquliga havas qilib, 
uning yoʻlida sheʼrlar yozdim. “Panoh”, “Oy-
ning yaxshisin”, “Koʻnglimga”, “Topmassan” 
singari sheʼrlarim shular jumlasidan.

Maxtumquli ijodi barcha davrlarda, bugun 
ham ijod ahlining ruhiy olamini bo yitib 
kelayotgani sir emas.

davlatimiz rahbarining Turkmanistonga 
tashrifi Maxtumquli xalqimiz uchun nihoyatda 
hurmatli, ardoqli, eʼzozli siymo ekanini yana bir 
bor namoyon qildi.

Ayniqsa, prezidentimizning “Maxtum quli 
Firogʻiyning 300 yilligi” esdalik medali bilan 
taqdirlanganini xalqimiz oʻzbek va turkman 
xalqlari oʻrtasidagi mustahkam doʻstlik, 
birodarlik, hamkorlik nishoni sifatida qabul 
qilmoqda. Shu oʻrinda davlatimiz rahbarining 
quyidagi eʼtirofini keltirib oʻtish oʻrinli deb 
hisoblayman: 

“Maxtumquli Firogʻiy bir paytlar:
“Xizr kezgan choʻlda el xurram boʻlsin,
Yurtimiz binosi mustahkam boʻlsin”, deb 

ezgu niyat qilgan edi.
Ona vatanini chin farzandlik mehri 

bilan sevgan, uning yorugʻ istiqboli 
uchun kurashgan, haq va adolat kuychisi 
Maxtumquli Firogʻiyning orzu-umid va 
armonlari bugun toʻla roʻyobga chiqmoqda. 
Qardosh Turk maniston jadal rivojlanib, 
mamlakatda obodlik va farovonlik, davlatning 
xalqaro obroʻ-eʼtibori tobora yuksalib 
borayotgani doʻst Oʻzbekiston xalqini ham 
behad mamnun etmoqda”. 

Maxtumquli ijodi chin maʼnoda asrlardan 
asrlarga oʻtib, inson qalbini  hayotga muhabbat, 
vatanga sadoqat, kelajakka ishonch tuygʻulari 
bilan toʻldirib, mangu yashayveradi.

TURIZM POYTAXTIGA SAYYOHLAR OSHIQMOQDA
Davlatimiz rahbarining 
2023-yil 28-noyabrdagi 
“Qashqadaryo viloyatining 
togʻli-rekreatsion 
hududlarida zamonaviy 
xizmat koʻrsatish va turizm 
obyektlarini barpo etish 
chora-tadbirlari toʻgʻrisida”gi 
qarori ijrosini taʼminlash 
maqsadida vohada qator 
ishlar bajarilmoqda. Natijada 
bugun viloyat tabiati, tarixiy 
obidalari, oʻziga xos madaniy 
merosini tomosha qilish 
istagida keluvchilar safi 
tobora kengaymoqda. 

Maxtumquli nafaqat turkman xalqining, balki dunyoning shoiridir. 
Shu kunlarda Oʻzbekistonda ham mutafakkir shoir tavalludining 
300 yilligi keng nishonlanmoqda. Bu sanani munosib nishonlash 
maqsadida qabul qilingan qarorda Maxtumqulining jahon 
adabiyotidagi oʻrni alohida taʼkidlangan.

Guliston 
ANNAQILICHEVA,
Qoraqalpogʻiston xalq shoiri

2024-yil 16-oktabr, 209-son

MEZON YANGI O‘ZBEKISTON
Maxtumquli ijodi chin maʼnoda asrlardan asrlarga oʻtib, inson qalbini 

 hayotga muhabbat, vatanga sadoqat, kelajakka ishonch tuygʻulari 
bilan toʻldirib, mangu yashayveradi.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MuASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3621. 

41218 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: risolat Madiyeva 
Musahhih: Asliddin Abdurazaqov
dizayner: Zafar ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 01:50  Topshirildi — 01:50

“YURTIMIZ BINOSI
MUSTAHKAM BO‘LSIN!”

